
Aba ELD 

പഠനക്കുറിപ്പുകള്‍ ക്ഷമയോടെ പരിശോധിച്ച്‌ അതാതുസമയങ്ങളില്‍ വേണ്ട 

നിര്‍ദ്ദേശങ്ങളും, പ്രോത്സാഹനങ്ങളും നല്കിയ മാര്‍ഗ്ഗ നിര്‍ദ്ദേശകന്‍ രാജന്‍ മാസ്റത്ററോ 

ടൂള്ള വലിയ കടപ്പാട്‌ അനുസ്മരിക്കുന്നു. കാലിക്കറ്റ്‌ യൂണിവേഴ്സിറ്റി മലയാളം വകുപ്പ 

മേധാവികളും, ഓഫീസ്‌ ജീവനക്കാരും, ലൈപ്രറി ജീവനക്കാരും ചെയ്തുതന്ന ഉപ 

കാരങ്ങള്‍ക്ക്‌ നന്ദി പറയുന്നു. ഹോളി ഫാമിലി ഹൈസ്‌കൂള്‍ പടത്തുകടവ്‌, സെന്റ്‌ 

മേരീസ്‌ ഹൈസ്കൂള്‍ കക്കാടംപൊയില്‍, സെന്റ്‌ മേരീസ്‌ ഹൈസ്കൂള്‍ മരുതോങ്കര 

എന്നിവിടങ്ങളിലെ സഹപ്രവര്‍ത്തകരായിരുന്ന എല്ലാവരും നല്കിയ പ്രോത്സാഹന 

ങ്ങള്‍ക്ക്‌ നന്ദി പറയുന്നു. പഠനസാമ്രഗികള്‍ ശേഖരിക്കാന്‍ സഹായിച്ച ഭര്‍ത്താവിനും 

പഠനസൌകര്യങ്ങള്‍ ചെയ്തുതന്ന ഭര്‍ത്തൃമാതാവിനും, എന്റെ സഹോദരങ്ങള്‍ക്കും 

ഹൃദയപൂര്‍വ്വം നന്ദിപറഞ്ഞുകൊണ്ട്‌ ഈ പ്രബന്ധം സമര്‍പ്പിക്കുന്നു.

ഉപോദ്ഘോതം 

“ബൈബിള്‍ സ്വാധീനം സക്കറിയയുടെ കൃതികളില്‍” എന്ന ഗവേഷണപ്രബന്ധ 

ത്തില്‍ ആറ്‌ അധ്യായങ്ങളാണുള്ളത്‌. ബൈബിള്‍ സ്വാധീനം കഥാസാഹിതൃത്തില്‍' 

എന്ന ഒന്നാം അധ്യായത്തില്‍ ബൈബിള്‍ സ്വാധീനമുള്ള കഥകളെക്കുറിച്ചാണ്‌ പറ 

യുന്നത്‌. പ്രമേയം, കഥാപാത്രം, സംഭാഷണം, ദര്‍ശനം എന്നിവയിലൊക്കെ ബൈബിശ്‌ 

സ്വാധീനം ചെലുത്തിയിട്ടുള്ള കഥകളെക്കുറിച്ച്‌ വേറിട്ട പഠനം നടത്തിയിരിക്കുന്നു. 

ബൈബിള്‍ സ്വാധീനമുള്ള സക്കറിയയുടെ കഥകളെക്കുറിച്ച്‌ പഠനം നടത്തുന്ന രണ്ടാം 

അധ്യായത്തില്‍ കഥകളുടെ പ്രമേയം രൂപപ്പെടുത്തുന്നതില്‍ ബൈബിള്‍ എങ്ങനെ 

സ്വാധീനിച്ചുവെന്ന്‌ കണ്ടെത്തിയിട്ടുണ്ട്‌. മുന്നാം അധ്യായത്തില്‍ കഥകളിലെ കഥാ 

പ്ഠ്രതങ്ങളായി കടന്നുവന്നിട്ടുള്ള ബൈബിള്‍ കഥാപാത്രങ്ങള്‍ ആരൊക്കെയെന്ന്‌ 

കണ്ടെത്തിയിട്ടുണ്ട. നാലാം അധ്യായത്തില്‍ ആഖ്യാനരിതിചിട്ടപ്പെടുത്തുന്നതിലുണ്ടാ 

യിട്ടുള്ള ബൈബിള്‍ സ്വാധിനത്തെക്കുറിച്ചും, അഞ്ചാം അധ്യായത്തില്‍ കഥകളുടെ 

ദര്‍ശനത്തിലുള്ള ബൈബിള്‍ സ്വാധീനത്തെക്കുറിച്ചും പഠനം നടത്തിയിട്ടുണ്ട. ആറാം 

അധ്യായം ഗവേഷണനിഗമൌനങ്ങളുടെ ക്രോഡീകരണമാണ്‌. 

ഭൂതകാലം പവിത്രമെന്നു കരുതി ആരാധിച്ചുകഥാനിയമങ്ങളെയെല്ലാം യാതൊരു 

പരിഗണനയുമില്ലാതെ വലിച്ചെറിയുകയും, പുതിയൊരു സംവേദനശീലം മലയാള 

വായനക്കാര്‍ക്ക്‌ നല്കുകയും ചെയ്ത സാഹിതൃകാരനാണ്‌ സക്കറിയ.



(മ്‌ 

തനിക്ക്‌ എഴുതാനുള്ളതെല്ലാം തുറന്നെഴുതുന്ന അദ്ദേഹത്തിന്റെ കൃതികളില്‍ 

യേശുവും, ബൈബിളിലെ ഇതരക്ഥാപാത്രങ്ങളും സംഭവങ്ങളും കടന്നുവരുന്നുണ്ട. 

'യേശു' എന്ന ദൈവികപുരുഷനില്‍ നിറഞ്ഞുനിന്നിരുന്ന ദൈവികതയോടൊപ്പം, മാനു 

ഷികതയെയും വിലയിരുത്തുകയും തുറന്നു കാണിക്കുകയുമാണ്‌ സക്കറിയചെയ്യു 

ന്നത്‌. സക്കറിയയുടെ കൃതികളില്‍ നിറഞ്ഞുനില്‍ക്കുന്ന യാഥാര്‍ത്ഥ്യങ്ങളെ സക്കറി 

യയിലുള്ള ബൈബിള്‍ സ്വാധീനത്തിന്റെയും ആത്മീയതയുടെയും തെളിവുകളായി 

കണ്ടെത്തി അദ്ദേഹത്തിന്റെ കൃതികളെ പഠനവിധേയമാക്കുക എന്നതാണ്‌ ഈ പഠ 

നത്തിന്റെ ലക്ഷ്യം. 

ഗവേഷണത്തിന്റെ വ്യാപ്തി 

മലയാള സാഹിതൃത്തില്‍ ബൈബിള്‍ സ്വാധീനമുള്ള കഥകള്‍ കണ്ടെത്തി അവ 

യെക്കുറിച്ച്‌ പഠനം നടത്തിയിട്ടുണ്ട. സക്കറിയയുടെ കഥകള്‍ ഓരോന്നായി എടുത്ത്‌ 

അവയുടെ പ്രമേയം, കഥാപാത്രങ്ങള്‍, ആധ്യൊനരീതി, ദര്‍ശനം എന്നിവയൊക്കെ 

രൂപപ്പെടുത്തുന്നതില്‍ ബൈബിള്‍ ചെലുത്തിയ സ്വാധീനം എന്തെന്ന്‌ കണ്ടെത്തിയി 

ട്ടുണ്ട്‌. 

മുന്‍കാലേ പഠനങ്ങള്‍ 

സക്കറിയയുടെ കഥകളെക്കുറിച്ചുള്ള ചില പഠനങ്ങള്‍ ആനുകാലിക പ്രസി 

ദ്ധീകരണങ്ങളില്‍ വന്നിട്ടുണ്ട്‌. കെ.പി.അപ്പന്റെ കഥ ആഖ്യാനവവും അനുഭവസ 

ത്തയും', വിവേകശാലിയായ വാനക്കാരാ', ഉത്തരാധുനികത വര്‍ത്തമാനവും വംശാ 

വലിയും' എന്നീ കൃതികളില്‍ സാന്ദര്‍ഭികമായി സക്കറിയയുടെ ചില കഥകളെക്കുറി 

ച്ചുള്ള വിലയിരുത്തലുകള്‍ വന്നിട്ടുണ്ട.



(ii) 

അവയുടെ പരിമിതി 

ആനുകാലികങ്ങളില്‍ വന്നിട്ടുള്ള പഠനങ്ങളില്‍ സക്കറിയയുടെ കഥകളുടെ 

മൊത്തത്തിലുള്ള സവിശേഷതകളെ വിലയിരുത്തുകയാണ്‌ ചെയ്തിരിക്കുന്നത്‌. 

കെ.പി.അപ്പന്റെ കൃതികളില്‍ സാഹിതൃരംഗത്തുണ്ടായിട്ടുള്ള നൂതന പ്രവണതകളെ 

ക്കുറിച്ച്‌ പരാമര്‍ശിക്കുമ്പോള്‍ സാന്ദര്‍ഭികമായി സക്കറിയയുടെ കഥകളും ഉദാഹരി 

ക്കുന്നുവെന്നേയുള്ളു. സക്കറിയയുടെ കഥകളിലെ ബൈബിള്‍ നസ്വാധീനത്തെക്കു 

റിച്ച്‌ ആധികാരികമായ ഒരു പഠനം നടന്നിട്ടില്ല. അതിനാല്‍ സക്കറിയയുടെ കഥക 

ളിലെ ബൈബിള്‍ സ്വാധിനത്തെക്കുറിച്ചുള്ള പഠനത്തിന്‌ പ്രസക്തിയുണ്ട്‌. 

ആകര സാമ്രഗികള്‍ 

ഈ പഠനം നിര്‍വൃഹിച്ചുതിനുള്ള മുഖ്യസാമ്രഗികള്‍ സക്കറിയയുടെ കൃതികള്‍രു 

ന്നെയാണ്‌. അദ്ദേഹത്തിന്റെ എല്ലാകഥകളും പൂര്‍ണ്ണമായി അപ്രഗഥിച്ചിട്ടുണ്ട്‌. മലയാള 

സാഹിത്ൃത്തിലെ ബൈബിള്‍ സ്വാധീനമുള്ള കഥകളും ഉപയോഗിച്ചിട്ടുണ്ട. സമകാ 

ലികനോവല്‍ സാഹിതൃശാഖകളെക്കുറിച്ചുള്ള പഠനങ്ങളിലും, വിമര്‍ശനങ്ങളിലും 

വന്നിട്ടുള്ള സക്കറിയാകൃതികളെക്കുറിച്ചുള്ള പരാമര്‍ശങ്ങളും, സക്കറിയയുമായി നട 

ത്തിയ അഭിമുഖക്കുറിപ്പുകള്‍ ആനുകാലികങ്ങളില്‍ (പസിദ്ധീകരിച്ചുവയും ഈ പഠ 

നത്തിനുള്ള സാമ്രഗികളായിരുന്നു. ബൈബിള്‍ സ്വാധിനം മുന്‍കാല എഴുത്തുകാ 

രില്‍ എങ്ങനെ പ്രകടമായിരുന്നുവെന്നു ഡൃക്തമാക്കുന്ന പഠനങ്ങളും ഈ പ്രബന്ധ 

പുര്‍ത്തീകരണത്തിനുപകരിച്ചു. സമ്പൂര്‍ണ്ണ ബൈബിളും പഠനസാമ്ഗ്രിയായിരുന്നു. 

ഗവേഷണ രീതി 

ഈ പഠനം ആറ്‌ അധ്യായങ്ങളായി തിരിച്ചിട്ടുണ്ട്‌. ബൈബിള്‍ സ്വാധീനം കഥാ 

സാഹിത്യത്തില്‍ എന്ന ഒന്നാം അധ്യായത്തില്‍ മലയാളസാഹിത്ൃത്തിലെ ബൈബിള്‍



മ്‌ 

സ്വാധീനമുള്ള കഥകളെക്കുറിച്ചാണ്‌ പഠനം നടത്തിയിരിക്കുന്നത്‌. കഥകളുടെ പ്രമേയം, 

കഥാപാരതം, സംഭാഷണം, ദര്‍ശനം എന്നിവയൊക്കെ രൂപപ്പെടുന്നതില്‍ ബൈബിള്‍ 

ചെലുത്തിയ സ്വാധീനത്തെക്കുറിച്ച്‌ വിശദമായി പഠനം നടത്തിയിട്ടുണ്ട്‌. 

“ബൈബിള്‍ സ്വാധീനം സക്കറിയയുടെ കഥകളില്‍ ' എന്ന രണ്ടാമധ്യായത്തില്‍ 

കഥകളുടെ പ്രമേയരുപീകരണത്തിന്‌ ബൈബിള്‍ എങ്ങനെ ഉപയോഗപ്പെടുത്തിയെന്ന്‌ 

കണ്ടെത്തിയിട്ടുണ്ട്‌. ആക്ഷേപഹാസ്യകഥകള്‍, പാരഡിക്ഥകള്‍, സഭയുടെ പ്രബോ 

ധനങ്ങള്‍, ദിവ്യബലിയും (പ്രാര്‍ത്ഥനയും, ബൈബിള്‍ മിത്തുകള്‍, ബൈബിള്‍ പരാ 

മര്‍ശിത സംഭവങ്ങള്‍ ഇവയോരോന്നും പ്രമേയരുപീകരത്തിന്‌ എങ്ങനെ ഉപകരിച്ചു 

വെന്ന്‌ ഈ അധ്യായത്തില്‍ കണ്ടെത്തിയിട്ടുണ്ട. 

“ബൈബിള്‍ സ്വാധീനം സക്കറിയയുടെ കഥാപഠ്രതങ്ങളില്‍' എന്ന മുന്നാമധ്യായ 

ത്തില്‍, കഥാപാത്രമായ യേശു, ബൈബിളില്‍ നിന്നുള്ള മറ്റുകഥാപാത്രങ്ങള്‍, ബൈബിള്‍ 

സംഭവ പശ്ചാത്തലത്തില്‍ രൂപംകൊണ്ട കഥാപാത്രങ്ങള്‍ എന്നിങ്ങനെ സക്കറിയയുടെ 

കഥകളിലെ കഥാപാത്രങ്ങളെക്കുറിച്ച്‌ വിശദമായി പഠനം നടത്തിയിട്ടുണ്ട്‌. 

'ആഖ്യാനരിതികളിലെ ബൈബിള്‍ സ്വാധീന ത്തെക്കുറിച്ചാണ്‌ നാലാം അധ്യാ 

യം. ഈ അധ്യായത്തില്‍ സക്കറിയയുടെ ആഖ്യാനരിതികളുടെ പൊതുവായ സവിശേ 

ഷത്കള്‍ കണ്ടെത്തിയിട്ടുണ്ട. പ്രതീകാത്മകശൈലി, അസ്യാപദേശരുപേണയുള്ള കഥ 

കള്‍, ബലിയര്‍പ്പുണത്തിന്റെ ഭാഷ, ക്രൈസ്തവ പ്രാര്‍ത്ഥനയിലെ ഭാഷ, ബൈബിള്‍ 

വാക്യങ്ങളുടെ പുനരാഖ്യാനം, ബൈബിള്‍ ശൈലികള്‍, പ്രയോഗങ്ങള്‍, ബിംബകല്‍പന 

കള്‍, ന്രസാണ്‌! വൃവഹാരഭാഷ ഇവയൊക്കെ കഥകളിലെ ആഖ്യാനരീതി രൂപപ്പെടു 

ത്തുന്നതില്‍ സക്കറിയ എങ്ങനെ ഉപയോഗിച്ചുവെന്ന്‌ കണ്ടെത്തിയിട്ടുണ്ട.



(മ്‌ 

അഞ്ചാം അധ്യായത്തില്‍ ബൈബിള്‍ സ്വീധിനം സക്കറിയയുടെ കഥകളുടെ 

ദര്‍ശനത്തില്‍” എങ്ങനെ ഉപകരിച്ചുവെന്ന്‌ കണ്ടെത്തിയിട്ടുണ്ട്‌. ക്രിസ്തുവിലെ ദൈവി 

കതയുടെ ദര്‍ശനം, ക്രിസ്തുവിലെ മാനുഷ്കതയുടെ ദര്‍ശനം, ദൈവശാസ്രദര്‍ശനം. 

ഇവ ഓരോന്നും പ്രത്യേകമായെടുത്ത്‌ പഠനം നടത്തിയിട്ടുണ്ട്‌. 

ഗവേഷണനിഗമനങ്ങളുടെ ക്രോഡീകരണമാണ്‌ ആറാം അധ്യായം. ഓരോ 

അധ്യായങ്ങളിലുടെയും നടത്തിയ വിശദപഠനത്തിനുശേഷം എത്തിച്ചേര്‍ന്ന നിഗമനം 

എന്തെന്ന്‌ ഈ അധ്യായത്തില്‍ വൃക്തമാക്കിയിട്ടുണ്ട.



(പബബന്ധസംഗ്രേഹം 

“ബൈബിള്‍ സ്വാധീനം സക്കറിയയുടെ കൃതികളില്‍” എന ഗവേഷണപ്രബന്ധ 

ത്തില്‍ ആറ്‌ അധ്യായങ്ങളാണുള്ളത്‌. ബൈബിള്‍ സ്വാധിനം കഥാസാഹിതൃത്തില്‍' 

എന്ന ഒന്നാം അധ്യായത്തില്‍ ബൈബിള്‍ സ്വാധീനമുള്ള കഥകളെക്കുറിച്ചാണ്‌ പറ 

യുന്നത്‌. പ്രമേയം, കഥാപാത്രം, സംഭാഷണം, ദര്‍ശനം എന്നിവയിലൊക്കെ ബൈബിള്‍ 

സ്വാധീനം ചെലുത്തിയിട്ടുള്ള കഥകളെക്കുറിച്ച്‌ വേറിട്ട പഠനം നടത്തിയിരിക്കുന്നു. 

ബൈബിള്‍ സ്വാധീനമുള്ള സക്കറിയയുടെ കഥകളെക്കുറിച്ച്‌ പഠനം നടത്തുന്ന രണ്ടാം 

അധ്യായത്തില്‍ കഥകളുടെ പ്രമേയം രൂപപ്പെടുത്തുന്നതില്‍ ബൈബിള്‍ എങ്ങനെ 

സ്വാധീനിച്ചുവെന്ന്‌ കണ്ടെത്തിയിട്ടുണ്ട്‌. മുന്നാം അധ്യായത്തില്‍ കഥകളിലെ കഥാ 

പാഠരതങ്ങളായി കടന്നുവന്നിട്ടുള്ള ബൈബിള്‍ കഥാപാത്രങ്ങള്‍ ആരൊക്കെയെന്ന്‌ 

കണ്ടെത്തിയിട്ടുണ്ട. നാലാം അധ്യായത്തില്‍ ആഖ്യാനരീതിചിട്ടപ്പെടുത്തുന്നതിലുണ്ടാ 

യിട്ടുള്ള ബൈബിള്‍ സ്വാധീനത്തെക്കുറിച്ചും, അഞ്ചാം അധ്യായത്തില്‍ കഥകളുടെ 

ദര്‍ശനത്തിലുള്ള ബൈബിള്‍ സ്വാധീനത്തെക്കുറിച്ചും പഠനം നടത്തിയിട്ടുണ്ട്‌. ആറാം 

അധ്യായം ഗവേഷണനിഗമനങ്ങളുടെ ക്രോഡീകരണമാണ്‌. 

ഗവേഷണത്തിന്റെ ലക്ഷ്യം 

ഭൂതകാലം പവിര്രമെന്നു കരുതി ആരാധിച്ചുകഥാനിയമങ്ങളെയെല്ലാം യാതൊരു 

പ്രിഗണനയുമില്ലാതെ വലിച്ചെറിയുകയും, പുതിയൊരു സംവേദനശീലം മലയാള 

വായനക്കാര്‍ക്ക്‌ നല്കുകയും ചെയ്ത സാഹിതൃകാരനാണ്‌ സക്കറിയ. 

തനിക്ക്‌ എഴുതാനുള്ളതെല്ലാം തുറന്നെഴുതുന്ന അദ്ദേഹത്തിന്റെ കൃതികളില്‍ 

യേശുവും, ബൈബിളിലെ ഇതരക്ഥാപാത്രങ്ങളും സംഭവങ്ങളും കടന്നുവരുന്നുണ്ട.



2 

'യേശു' എന്ന ദൈവികപുരുഷനില്‍ നിറഞ്ഞുനിന്നിരുന്ന ദൈവികതയോടൊപ്പം, മാനു 

ഷികതയെയും വിലയിരുത്തുകയും തുറന്നു കാണിക്കുകയുമാണ്‌ സക്കറിയചെയ്യു 

ന്നത്‌. സക്കറിയയുടെ കൃതികളില്‍ നിറഞ്ഞുനില്‍ക്കുന്ന യാഥാര്‍ത്ഥ്യങ്ങളെ സക്കറി 

യയിലുള്ള ബൈബിള്‍ സ്വാധീനത്തിന്റെയും ആത്മീയതയുടെയും തെളിവുകളായി 

കണ്ടെത്തി അദ്ദേഹത്തിന്റെ കൃതികളെ പഠനവിധേയമാക്കുക എന്നതാണ്‌ ഈ പഠ 

നത്തിന്റെ ലക്ഷ്യം. 

ഗവേഷണത്തിന്റെ വ്യാപ്തി 

മലയാള സാഹിതൃത്തില്‍ ബൈബിള്‍ സ്വാധീനമുള്ള കഥകള്‍ കണ്ടെത്തി അവ 

യെക്കുറിച്ച്‌ പഠനം നടത്തിയിട്ടുണ്ട്‌. സക്കറിയയുടെ കഥകള്‍ ഓരോന്നായി എടുത്ത്‌ 

അവയുടെ പ്രമേയം, കഥാപാത്രങ്ങള്‍, ആഖ്യാനരീതി, ദര്‍ശനം എന്നിവയൊക്കെ രൂപ 

പ്പെടുത്തുന്നതില്‍ ബൈബിള്‍ ചെലുത്തിയ സ്വാധീനം എന്തെന്ന്‌ കണ്ടെത്തിയിട്ടുണ്ട്‌. 

മുന്കാല പഠനങ്ങള്‍ 

സക്കറിയയുടെ കഥകളെക്കുറിച്ചുള്ള ചില പഠനങ്ങള്‍ ആനുകാലിക പ്രസി 

ദ്ധീകരണങ്ങളില്‍ വന്നിട്ടുണ്ട്‌. കെ.പി.അപ്പന്റെ കഥ ആഖ്യാനവവും അനുഭവസ 

ത്തയും', വിവേകശാലിയായ വാനക്കാരാ', ഉത്തരാധുനികത വര്‍ത്തമാനവും വംശാ 

വലിയും” എന്നി കൃതികളില്‍ സാന്ദര്‍ഭികമായി സക്കറിയയുടെ ചില കഥകളെക്കുറി 

ച്ചുള്ള വിലയിരുത്തലുകള്‍ വന്നിട്ടുണ്ട്‌. 

അവയുടെ പരിമിതി 

ആനുകാലികങ്ങളിരു വന്നിട്ടുള്ള പഠനങ്ങളില്‍ സക്കറിയയുടെ കഥകളുടെ 

മൊത്തത്തിലുള്ള സവിശേഷതകളെ വിലയിരുത്തുകയാണ്‌ ചെയ്തിരിക്കുന്നത്‌. 

കെ.പി.അപ്പുന്റെ കൃതികളില്‍ സാഹിതൃരംഗത്തുണ്ടായിട്ടുള്ള നൂതന പ്രവണതകളെ

ക്കുറിച്ചു പരാമര്‍ശിക്കുമ്പോള്‍ സാന്ദര്‍ഭികമായി സക്കറിയയുടെ കഥകളും ഉദാഹരി 

ക്കുന്നുവെന്നേയുള്ളു. സക്കറിയയുടെ കഥകളിലെ ബൈബിള്‍ സ്വാധീനത്തെക്കു 

റിച്ച്‌ ആധികാരികമായ ഒരു പഠനം നടന്നിട്ടില്ല. അതിനാല്‍ സക്കറിയയുടെ കഥക 

ളിലെ ബൈബിള്‍ സ്വാധീനത്തെക്കുറിച്ചുള്ള പഠനത്തിന്‌ പ്രസക്തിയുണ്ട്‌. 

ആകര സാമഗ്രികള്‍ 

ഈ പഠനം നിരവൃഹിച്ചതിനുള്ള മുഖ്യസാമ്രഗികള്‍ സക്കറിയയുടെ കൃതികള്‍ത 

ന്നെയാണ്‌. അദ്ദേഹത്തിന്റെ എല്ലാകഥകളും പൂര്‍ണ്ണമായി അപ്ഗ്രഥിച്ചിട്ടുണ്ട്‌. മലയാള 

സാഹിതൃത്തിലെ ബൈബിള്‍ സ്വാധീനമുള്ള കഥകളും ഉപയോഗിച്ചിട്ടുണ്ട. സമകാ 

ലികനോവല്‍ സാഹിതൃശാഖകളെക്കുറിച്ചുള്ള പഠനങ്ങളിലും, വിമര്‍ശനങ്ങളിലും 

വന്നിട്ടുള്ള സക്കറിയാകൃതികളെക്കുറിച്ചുള്ള പരാമര്‍ശങ്ങളും, സക്കറിയയുമായി നട 

ത്തിയ അഭിമുഖക്കുറിപ്പുകള്‍ ആനുകാലികങ്ങളില്‍ പ്രസിദ്ധീകരിച്ചുവയും ഈ പഠ 

നത്തിനുള്ള സാമ്രഗികളായിരുന്നു. ബൈബിള്‍ സ്വാധീനം മുന്‍കാല എഴുത്തുകാ 

രിത എങ്ങനെ പ്രകടമായിരുന്നുവെന്നു വൃക്തമാക്കുന്ന പഠനങ്ങളും ഈ പ്രബന്ധ 

പൂരത്തീകരണത്തിനുപകരിച്ചു. സമ്പൂരണ്ണ ബൈബിളും പഠനസാമ്രഗിയായിരുന്നു. 

ഗവേഷണ രീതി 

ഈ പഠനം ആറ്‌ അധ്യായങ്ങളായി തിരിച്ചിട്ടുണ്ട. ബൈബിള്‍ സ്വാധീനം കഥാ 

സാഹിത്യത്തില്‍” എന്ന ഒന്നാം അധ്യായത്തില്‍ മലയാളസാഹിത്ൃത്തിലെ ബൈബിള്‍ 

സ്വാധീനമുള്ള കഥകളെക്കുറിച്ചാണ്‌ പഠനം നടത്തിയിരിക്കുന്നത്‌. കഥകളുടെ പ്രമേ 

യം, കഥാപഠ്രതം, സംഭാഷണം, ദര്‍ശനം എന്നിവയൊക്കെ രൂപപ്പെടുന്നതില്‍ 

ബൈബിള്‍ ചെലുത്തിയ സ്വാധീനത്തെക്കുറിച്ചു വിശദമായി പഠനം നടത്തിയിട്ടുണ്ട. 

“ബൈബിള്‍ സ്വാധീനം സക്കറിയയുടെ കഥകളില്‍ ' എന്ന രണ്ടാമധ്യായത്തില്‍ 

കഥകളുടെ പ്രമേയരുപീകരണത്തിന്‌ ബൈബിള്‍ എങ്ങനെ ഉപയോഗപ്പെടുത്തിയെന്ന്‌

കണ്ടെത്തിയിട്ടുണ്ട്‌. ആക്ഷേപഹാസ്ൃയകഥകള്‍, പാരഡികഥകള്‍, സഭയുടെ പ്രബോ 

ധനങ്ങള്‍, ദിവ്യബലിയും പ്രാര്‍ത്ഥനയും, ബൈബിള്‍ മിത്തുകള്‍, ബൈബിള്‍ പരാ 

മര്‍ശിത സംഭവങ്ങള്‍ ഇവയോരോന്നും പ്രമേയരുപീകരത്തിന്‌ എങ്ങനെ ഉപകരിച്ചു 

വെന്ന്‌ ഈ അധ്യായത്തില്‍ കണ്ടെത്തിയിട്ടുണ്ട. 

“ബൈബിള്‍ സ്വാധിനം സക്കറിയയുടെ കഥാപഠരതങ്ങളില്‍' എന്ന മുന്നാമധ്യായ 

ത്തില്‍, കഥാപാത്രമായ യേശു, ബൈബിളില്‍ നിന്നുള്ള മറ്റുകഥാപാത്രങ്ങള്‍, ബൈബിള്‍ 

സംഭവ പശ്ചാത്തലത്തില്‍ രൂപംകൊണ്ട കഥാപാത്രങ്ങള്‍ എന്നിങ്ങനെ സക്കറിയയുടെ 

കഥകളിലെ കഥാപാത്രങ്ങളെക്കുറിച്ച്‌ വിശദമായി പഠനം നടത്തിയിട്ടുണ്ട. 

'ആഖ്യാനരീതികളിലെ ബൈബിള്‍ സ്വാധീന ത്തെക്കുറിച്ചാണ്‌ നാലാം അധ്യാ 

യം. ഈ അധ്യായത്തില്‍ സക്കറിയയുടെ ആധഖ്യാനരീതികളുടെ പൊതുവായ സവിശേ 

ഷതകള്‍ കണ്ടെത്തിയിട്ടുണ്ട്‌. പ്രതീകാത്മകശൈലി, അസ്യാപദേശരുപേണയുള്ള കഥ 

കള്‍, ബലിയര്‍പ്പുണത്തിന്റെ ഭാഷ, ക്രൈസ്തവ പ്രാര്‍ത്ഥനയിലെ ഭാഷ, ബൈബിള്‍ 

വാകൃങ്ങളുടെ പുനരാഖ്യാനം, ബൈബിള്‍ ശൈലികള്‍, പ്രയോഗങ്ങള്‍, ബിംബകല്‍പന 

കള്‍, ന്രസാണി വൃവഹാരഭാഷ ഇവയൊക്കെ കഥകളിലെ ആഖ്യാനരീതി രൂപപ്പെടു 

ത്തുന്നതില്‍ സക്കറിയ എങ്ങനെ ഉപയോഗിച്ചുവെന്ന്‌ കണ്ടെത്തിയിട്ടുണ്ട. 

അഞ്ചാം അധ്യായത്തില്‍ ബൈബിള്‍ ന്വീധിീനം സക്കറിയയുടെ കഥകളുടെ 

ദര്‍ശനത്തില്‍ ' എങ്ങനെ ഉപകരിച്ചുവെന്ന്‌ കണ്ടെത്തിയിട്ടുണ്ട. ക്രിസ്തുവിലെ ദൈവി 

കതയുടെ ദര്‍ശനം, ക്രിസ്തുവിലെ മാനുഷികതയുടെ ദര്‍ശനം, ദൈവശാസ്ര്രദര്‍ശനം. 

ഇവ ഓരോന്നും പ്രതേകമായെടുത്ത്‌ പഠനം നടത്തിയിട്ടുണ്ട്‌. 

ഗവേഷണനിഗമനങ്ങളുടെ ക്രോഡീകരണമാണ്‌ ആറാം അധ്യായം. ഓരോ 

അധ്യായങ്ങളിലുടെയും നടത്തിയ വിശദപഠനത്തിനുശേഷം എത്തിച്ചേര്‍ന്ന നിഗമനം 

എന്തെന്ന്‌ ഈ അധ്യായത്തില്‍ വ്ൃക്തമാക്കിയിട്ടുണ്ട്‌.



അധ്യ്യായം ഒന്ന്‌ 

ബൈബിള്‍ സ്വാധീനം കഥാസാഹിതൃത്തില്‍ 

ലോകഭാഷകളില്‍ മിക്കവയുടെയും വളര്‍ച്ചയ്ക്കും അവയിലെ സാഹിതൃശാഖ 

കളുടെ വികാസത്തിനും സഹായകമായിത്തീര്‍ന്ന മത്രഗന്ഥമാണ്‌ ബൈബിള്‍. മരുപ 

മായും ചരിര്രപരമായും ബൈബിള്‍ പ്രാധാനൃമര്‍ഹിക്കുന്നുണ്ട്‌. എ.ഡി.-ാം നൂറ്റാ 

ണ്ടിലാണ്‌ ക്രിസ്തുമതം ഇംഗ്ലണ്ടില്‍ വളര്‍ന്നു വികസിച്ചത്‌. ക്രിസ്തുമത്രഗന്ഥമായ 

ബൈബിളിന്റെ വിവര്‍ത്തിത രൂപങ്ങള്‍ ധാരാളമായി ഇംഗ്ലീഷ്‌ ഭാഷയിലുണ്ടായി. പുതിയ 

ഒരു ഗദൃയശൈലിക്ക്‌ അതുകാരണമാവുകയും ചെയ്തു. ബൈബിളിലെ പഴയനിയമ 

ത്തിനും, പുതിയ നിയമത്തിനും പഠനങ്ങളും വ്യാഖ്യാനങ്ങളുമുണ്ടായി. ബൈബിളിലെ 

ആശയങ്ങളും, കഥകളും, സംഭവങ്ങളും, കലാകാരന്മാരെയും എഴുത്തുകാരെയും 

ആകര്‍ഷിച്ചു. ബൈബിള്‍ അവരുടെ സൃഷ്ടികളില്‍ സ്വാധീനം ചെലുത്തുകയും ചെയ്തു. 

ഭാരതത്തിലെ ക്രൈസ്തവസഭയ്ക്ക്‌ ക്രിസ്തീയരതയോളംതന്നെ പ്രാചീനതയും 

പാരമ്പര്യവുമുണ്ട. ക്രിസ്തുവിന്റെ അപ്പസ്തോലരില്‍ ഒരുവനായ വിശുദ്ധ തോമസ്സാണ്‌ 

ഇവിടെ ക്രസ്തുമതം പ്രചരിപ്പിച്ചത്‌. ക്രിസ്തു മരിച്ച്‌ ഒരു നൂറ്റാണ്ടിനുള്ളില്‍ത്തന്നെ 

ക്രിസ്ത്യാനി പാതിരിമാര്‍ സമുദ്രമാര്‍ഗ്ഗമായി ദക്ഷിണേന്ത്യയില്‍ എത്തിയിരുന്നു. ഇവി 

ടുത്തെ നാടുവാഴികള്‍ അവരെ ഓദാരൃപൂര്‍വ്വം സ്വീകരിക്കുകയും മതപ്രചാരണത്തിന്‌ 

അനുവാദം നല്‍കുകയും ചെയ്തു. ആദൃമിഷനറിമാരാണ്‌ മലയാളത്തില്‍ അച്ചടിവിദു

നടപ്പാക്കി നിഘണ്ടുക്കളും വ്യാകരണങ്ങളും നിര്‍മ്മിച്ചതെന്ന്‌ ഡോ.പി.ജെ. തോമസ്‌ 

രേഖപ്പെടുത്തിയിട്ടുണ്ട്‌.' മലയാള ഭാഷയില്‍ കൃതികള്‍ രചിച്ചിട്ടുള്ള വിദേശീയരില്‍ 

പ്രമുഖന്മാര്‍ അര്‍ണ്ണോസുപാതിരി, പൌനലിനോസ്‌ പാതിരി, ഗുണ്ടര്‍ട്ട തുടങ്ങിവരാണ്‌. 

ബൈബിളിലെ ഇതിവൃത്തത്തെ ആസ്പദമാക്കി രചിച്ച കവിതകളാണാദ്യമുണ്ടായത്‌. 

പത്തൊമ്പതാം നൂറ്റാണ്ടായപ്പോഴേയ്ക്ക്‌ മലയാള ഗദ്യം പരിപോഷിപ്പിക്കപ്പെട്ടു. 

ഇംഗ്ലീഷ്‌ വിദ്യാഭ്യാസമാണ്‌ അതിനു പ്രേരണനല്‍കിയത്‌. ലളിതമായ ഒരു ഗദൃശൈലി 

മലയാളത്തിലുണ്ടായി. പ്രതങ്ങളും മാസികകളും ഉണ്ടായതോടെ ആശയ പ്രകടന 

ത്തിനുള്ള പശ്ചാത്തലവും ഗദ്യശാഖകണ്ടെത്തി. മലയാള ഭാഷയുടെമേല്‍ സംസ്കൃ 

തത്തിനുണ്ടായിരുന്ന മേല്‍ക്കോയ്മ ക്രമേണ കുറഞ്ഞുവരികയും പുതിയ പുതിയ 

സാഹിത്യരൂപങ്ങള്‍ എഴുത്തുകാര്‍ പരീക്ഷിച്ചുനോക്കുകയും ചെയ്തു. സാഹിത്യമെ 

ന്നാല്‍ പദ്യമാണെന്ന ചിന്താഗതിയ്ക്കു മാറ്റം വന്നു. ഗദ്യവും സാഹിത്യപദവിയിലേ 

ക്കുയര്‍ന്നു. ഗദ്യശാഖയുടെ പരിപുഷ്ടാവസ്ഥയില്‍ നോവല്‍ എന്ന പുതിയ സാഹിത്യ 

രൂപത്തിന്റെ ആവിര്‍ഭാവമുണ്ടായപ്പോള്‍ ബൈബിള്‍ സ്വാധീനം ആ സാഹിതൃശാഖ 

യിലും പ്രകടമായി. 

പ്രമേയഘടന, കഥാപാത്തസൃഷ്ടി, സംഭാഷണം, ദര്‍ശനം എന്നിങ്ങനെ വ്യതൃസ്ത 

തലങ്ങളില്‍ ബൈബിള്‍ കഥാലോകത്തെ സ്വാധിീനിച്ചിട്ടുണ്ട്‌. ഈ അധ്യായത്തില്‍ 

ബൈബിള്‍ സ്വാധീനമുള്ള കഥകളെ വ്ൃത്യസ്തവിഭാഗങ്ങളായി തിരിച്ച്‌ പഠനം നട 

ത്തുന്നു. 

1.1. ബൈബിള്‍ സ്വാധീനം പ്രമേയഘടനയില്‍, നോവലില്‍ ചെറുകഥയില്‍ 

ഇന്ന്‌ വൃത്യസ്തങ്ങളായ സാഹിത്യ പ്രസ്ഥാനങ്ങളും അവയ്ക്കോരോന്നിനും 

ഓപ്പറേറ്റീവ്‌ സൊസൈറ്റി, നവം 1935, പു.79.

ശാസ്ത്രീയമായി രേഖപ്പെടുത്തപ്പെട്ട ലക്ഷണങ്ങളുമുണ്ട്‌. സാഹിത്യരംഗം ഇത്രയും 

പുരോഗമിക്കുന്നതിനുമുമ്പ്‌ എഴുതപ്പെട്ട ബൈബിളില്‍ പലസാഹിതൃശാഖകളുടെയും 

പ്രാചീനരൂപം കണ്ടെത്താന്‍ കഴിയും. കഥ, നോവല്‍, നാടകം, നിരൂപണം, കവിത 

തുടങ്ങി വൃത്യസ്ത സാഹിതൃരുപങ്ങളിലും പ്രമേയരുപീകരണത്തില്‍ ബൈബിള്‍ 

സഹായകമായിട്ടുണ്ട്‌. ബൈബിളിലെ ഭാഷാശൈലിയും, ഘടനയും, സ്വരവിശേഷവും, 

ചോദ്യോത്തരരീതിയും, സംബോധനരീതിയും, സംഗീതാത്മകഭാഷയും സാഹിത്യകാ 

രന്മാര്‍ പ്രയോജനപ്പെടുത്തിയിട്ടുണ്ട്‌. പ്രമേയ ഘടനയില്‍ ബൈബിള്‍ സ്വാധീനം കട 

ന്നുവന്നിട്ടുള്ള കഥകളാണ്‌ ഈ ഭാഗത്ത്‌ പരാമര്‍ശിക്കുന്നത്‌. 

1.11. നോവലില്‍ 

“സരസ്വതീവിജയം” “പരിഷ്‌കാരപ്പാതി" എന്നീ നോവലുകള്‍ 1892-ല്‍ പ്രസി 

ദ്ധീകരിക്കപ്പെട്ടു. മലബാറിലെ പുലയര്‍ നമ്പൂതിരിമാരുടെയും മറ്റു സവര്‍ണ്ണരുടെയും 

പീഡനത്തിനിരായിരുന്നതും ക്രിസ്തുമതസ്വീകാര്യവും വിദ്യാഭ്യാസവും വഴി പുരോ 

ഗമിക്കുന്നതുമായ കഥയാണ്‌ സരസ്വതീവിജയത്തില്‍ പറയുന്നത്‌. 

ക്രിസ്തൃന്‍ സമുദായത്തിന്റെ പശ്ചാത്തലത്തില്‍ രചിക്കപ്പെട്ട ആദ്യത്തെ മല 

യാള നോവല്‍ എന്ന നിലയ്ക്ക്‌ “പരിഷ്കാരപ്പാതി” പ്രാധാന്യമര്‍ഹിക്കുന്നുണ്ട്‌. സുറി 

യാനി ക്രിസ്ത്യഠാനികളുടെ ജനനം, മരണം, വിവാഹം എന്നിവയുമായി ബന്ധപ്പെട്ട 

ആചാരാനുഷ്ഠാനങ്ങളാണ്‌ പരിഷ്കാരപ്പാതിയിലുള്ളത്‌. കേരളത്തിലെ ഒരു വിഭാഗം 

ക്രൈസ്തവരുടെ സവിശേഷതകള്‍ വെളിവാക്കാന്‍ വേണ്ട വൈപുല്യം ഈ നോവ 

ലിലെ കഥയ്ക്കും, കഥാപാ്രതങ്ങള്‍ക്കും സംഭവങ്ങള്‍ക്കും ഉണ്ട്‌. 

2. കൊച്ചുതൊമ്മന്‍ അപ്പോത്തിക്കരി; പരിഷക്കാരപ്ഛാത്‌ 1977. 

3. ഡോ. ജോര്‍ജ്ജ്‌ ഇരുമ്പയം: മലയള നോവല്‍ പത്തൊമ്പതാം നൂറ്റാണ്ടില്‍, പു.166.

1897-ല്‍ പ്രസിദ്ധീകരിച്ച്‌ “സുകുമാരി” 1840 മുതല്‍ വടക്കേ മലബാറില്‍ നടന്ന 

ബാസല്‍ മിഷന്‍ പ്രവര്‍ത്തനങ്ങളെയും ആ സഭയിലെ ചില അംഗങ്ങളുടെ രാഗദ്വേഷ 

ങ്ങളെയും പ്രമേയമാക്കി ജോസഫ്‌ മൂളിയില്‍ രചിച്ച നോവലാണ്‌. തിയ്യ സമുദായ 

ത്തില്‍ പിറന്ന രാമന്റെ മതംമാറ്റവും, വീട്ടുകാരുടെ എതിര്‍പ്പും കഥയിലുണ്ട്‌. കഥാവ 

സാനം മനംമാറുന്ന കുടുംബാംഗങ്ങളും ക്രിസ്തുമതം സ്വീകരിക്കുന്നു. ബൈബിള്‍ 

ഭാഷയുടെ അനുകരണം ഈ കൃതിയുലുണ്ട്‌. 

ബൈബിള്‍ ഇതിവൃത്തമാക്കി പോഞ്ഞിക്കര റാഫി രചിച്ച നോവലാണ്‌ “സ്വര്‍ഗ്ഗ 

ദൂതന്‍.” ബൈബിള്‍ പഴയനിയമം ഉല്‍പ്പത്തി പുസ്തകത്തിലെ സുൃഷ്ടിയെക്കുറിച്ചുള്ള 

വാക്യങ്ങള്‍ ഉദ്ധരിച്ചുകൊണ്ട്‌ ആദ്യ സര്‍ഗ്ഗം ആരംഭിക്കുന്നു. അതിനെത്തുടര്‍ന്ന്‌ പ്രള 

യപര്‍വ്വവും, പെട്ടകുപര്‍വ്വവും അവതരിപ്പിക്കുന്നു. ഒരുയാഥാസ്ഥിതിക റോമന്‍ കത്തോ 

ലിക്കാ കുടുംബത്തിലെ രീതികളുമായി ഇഴുകിച്ചേര്‍ന്ന ഒരു ബാലന്റെ കായികവും 

മാനസികവുമായ അനുഭവങ്ങള്‍ സൃഷ്ടിക്കുന്ന അത്ഭുത പ്രപഞ്ചമാണിതിലെ പ്രതി 

പാദ്യം. ബൈബിള്‍ പുതിയ നിയമത്തിലെയും, പഴയനിയമത്തിലെയും കഥകള്‍ പറ 

ഞ്ഞുകൊണ്ട്‌ നോവലിസ്റ്റ്‌ അവന്റെ ഉപബോധമനസ്സിന്റെ ഉള്ളറകളിലേക്കു നമ്മെ നയി 

ക്കുന്നു. 

ബൈബിള്‍ ഉലപത്തി പുസ്തകത്തില്‍ ഏഴാം അധ്യായത്തില്‍ “ജലപ്രളയം” ഉണ്ടാ 

യപ്പോള്‍ നോഹയും കുടുംബവും പേടകത്തില്‍ കയറി രക്ഷപ്പെട്ട കഥ പറയുന്നുണ്ട്‌. 

കാക്കനാടന്റെ “ഒറോത' യില്‍ നോഹയുടെ കഥ പ്രമേയരുപീകരണത്തിന്‌ സഹായ 

കമായിട്ടുണ്ട്‌. മീനച്ചിലാറിലൂടെ വെള്ളപ്പൊക്കത്തില്‍ ഒഴുകിവന്നതാണ്‌ ഒറോത. ഓറോ 

തയുടെ കഥ ചെമ്പേരിയുടെ ത്യാഗങ്ങളുടെയും, സ്നേഹങ്ങളുടെയും, സമരങ്ങളു 

2. പോഞ്ഞിക്കര റാഫി: സ്വര്‍ഗ്ഗദുത, 1958. 

3. കാക്കനാടന്‍: ഒറോത, 2002.

ടെയും, ദുഃഖങ്ങളുടെയും കഥയാണ്‌. മധൃതിരുവിതാംകുറില്‍ നിന്ന്‌ മലബാര്‍ പ്രദേശ 

ത്തേക്കുണ്ടായ കുടിയേറ്റക്കാരുടെ ഒരു പ്രവാഹത്തിന്റെ കഥകൂടിയാണ്‌ ഒറോത. രക്ഷി 

ക്കാന്‍ പേടകവുമായി നോഹവരുന്നതിനെക്കുറിച്ച്‌ കഥയില്‍ പറയുന്നുണ്ട്‌. 

ആരോപണവിധേയനായി പിടിക്കപ്പെട്ട വിചാരണ കോടതികളെ അഭിമുഖീക 

രിക്കുന്ന നിമിഷം മുതല്‍ കാല്‍വരിയിലെ കുരിശില്‍ യേശു ജീവന്‍ വെടിയുന്നതുവ 

രെയുള്ള സംഭവങ്ങളാണ്‌ “മനുഷ്യപുത്രന്‍” എന്ന നോവലിനു വിഷയമാക്കിയിരിക്കു 

ന്നത്‌. പെസഹ ആഘോഷത്തിന്റെ ഒന്നാം നാള്‍ എല്ലാവരും തന്നോടൊപ്പം പെസ 

ഹാവിരുന്നിന്‌ ഇരിക്കണമെന്ന യേശുവിന്റെ ആഗ്രഹത്തെക്കുറിച്ച്‌ പറഞ്ഞുകൊണ്ടാണ്‌ 

കഥയാരംഭിക്കുന്നത്‌. യേശുവിന്റെ മനസ്സിലുയരുന്ന ചിന്തകളിലൂടെയാണ്‌ കഥയുടെ 

അധികഭാഗവും പറയുന്നത്‌. വഞ്ചകനെന്ന്‌ മുദ്രകുത്തപ്പെട്ട യൂദാസ്‌, കള്ളനും കൊല 

പാതകിയുമായിരുന്ന ബറാബാസ്‌, യേശുവിന്റെ കുരിശുതാങ്ങിക്കൊടുത്ത ശീമോന്‍, 

ലാസറും, സഹോദരിമാരും, മഗ്ദലനയിലെ മേരി, റോമാഗവര്‍ണ്ണര്‍ പീലാത്തോസ്‌, 

അരമഥ്യയിലെ ജോസഫ്‌ ഇവരുടെയൊക്കെ വിചാരവികാരങ്ങളില്‍ക്കൂടി യേശുവിന്റെ 

ജീവിതം പ്രതിഫലിപ്പിച്ചുകാണിച്ചിരിക്കുന്നു. “അറവുകാരന്റെ മുമ്പില്‍ ആടുപോലെ 

യും, രോമം ക്രതിക്കുന്നവന്റെ മുമ്പില്‍ കുഞ്ഞാടുപോലെയും ഞാന്‍ മിണ്ടാതി 

രുന്നു'എന്ന്‌ ദീര്‍ഘദര്‍ശി എഴുതിയത്‌ ന്യായാസനത്തിനു മുമ്പില്‍ നാവടക്കി ശിര 

സ്സറുയര്‍ത്തി നില്‍ക്കുന്ന തന്റെ മകനെക്കുറിച്ച്‌ തന്നെയാണെന്ന്‌ യേശുവിന്റെ അമ്മ 

യായ മറിയം കഥയില്‍ ചിന്തിക്കുന്നുണ്ട്‌. ബൈബിള്‍ പരാമര്‍ശിതമായ ക്രിസ്തുകഥ 

യും, കഥാപാത്രങ്ങളും ശരിയായ അര്‍ത്ഥത്തില്‍ത്തന്നെ ഉപയോഗിച്ച്‌ നിര്‍മ്മിച്ചു നോവ 

ലാണ്‌ മനുഷ്യപുത്രന്‍.

ഈജിപ്തിലെ അടിമത്തത്തില്‍നിന്ന്‌ വിമോചിതരായി കാനാന്‍ ദേശം ലക്ഷ്യ 

മാക്കി പുറപ്പെട്ട ഇസ്രായേല്‍ ജനത്തിന്റെ ചരിര്തമാണ്‌ ബൈബിളില്‍ പുറപ്പാട എന്ന 

പദം സൂചിപ്പിക്കുന്നത്‌. ഇസ്രായേല്‍ ജനത്തെ നയിച്ച മോശയുടെ ഒളിച്ചോട്ടവും 

തുടര്‍ന്നുള്ള സംഭവങ്ങളുമാണ്‌ ബൈബിളിലുള്ളത്‌. വി.ജെ. ജെയിംസ്‌ എഴുതിയ “പുറ 

പ്പാടിന്റെ പുസ്തകം" സവരിയാസിന്റെ പോട്ട തുരുത്തിലേക്കുള്ള ഒളിച്ചോട്ടത്തിന്റെ 

കഥയാണ്‌ പറയുന്നത്‌. “അധികം സമ്പാദിച്ചവന്‍ ഒന്നും മിച്ചമുണ്ടായിരുന്നില്ല. അല്പം 

സമ്പാദിച്ചവന്‍ ഒന്നിനും കുറവുമുണ്ടായിരുന്നുമില്ല' എന്ന ബൈബിള്‍ വാകൃം മോശ 

യുമായി ഉടമ്പടി ചെയ്ത സ്രഷ്ടാവിന്റെ സമാശ്വാസം കുഞ്ഞൂട്ടിക്ക്‌ നല്കുന്നു. പോട്ട 

തുരുത്തിലെ ഒരുകൂട്ടം മനുഷ്യരുടെ കഥ പറയുന്ന പുറപ്പാടിന്റെ പുസ്തകം ഘടനാ 

പരമായും ആശയപരമായും ബൈബിളിലെ പുറപ്പാട്‌ പുസ്തവുമായി അടുത്തുനില്‍ക്കു 

ന്നുണ്ട്‌. 

ഡോ. ടി. ആര്‍. ശങ്കുണ്ണിയുടെ “ദേവയാഗം"” എന്ന നോവല്‍ യേശുദേവന്റെ 

ത്യാഗോജ്ജലമായ കഥയാണ്‌. കസന്യാമറിയത്തിന്റെ കാഴ്ചപ്പാടിലൂടെ കഥ പുനഃസ്യ 

ഷ്യിച്ചിരിക്കുന്നു. കന്യാമാതാവിന്റെ വിവാഹകാലം മുതല്‍ മകന്റെ സ്വര്‍ഗ്ഗാരോഹണം 

വരെയുള്ള സംഭവങ്ങളെല്ലാം അവതരിപ്പിക്കാനായി നോവലിസ്റ്റ്‌ അവരെ അവര്‍ക്കു 

ചെന്നെത്താവുന്നിടത്തെല്ലാം മകന്റെ കൂടെ വിടുന്നു. സുവിശേഷങ്ങളില്‍ വിട്ടുപോ 

യിട്ടുള്ള ചരിത്രത്തിന്റെ കണ്ണികള്‍ ഭാവനയില്‍ സൃഷ്ടിച്ചിട്ടുണ്ട്‌. ചരിത്രത്തോടും 

ക്രിസ്ത്യന്‍ തിയോളജിയോടും വിശ്വസ്തത പുലര്‍ത്തുന്ന നോവലാണിത്‌. 

ലൈംഗിക ചോദന്ഷള്‍ ഇരമ്പിക്കയറുന്ന പാപബോധവുമായി ഏറ്റുമുട്ടി സ്വപ്ന 

വിര്രാന്തികള്‍ സൃഷ്ടിക്കുന്ന റോയിയുടെ മനോമണ്ഡലത്തിലെ നിഴലുകളും വെളിച്ച 

2. ഡോ.ടി.ആര്‍. ശങ്കുണ്ണി: ദേവയാഗം, 1990.

ങ്ങളുമാണ്‌ “എന്റെ പിഴ, എന്റെ പിഴ, എന്റെ വലിയ പിഴ” എന്ന നോവല്‍. ഗ്രബിയേല 

ച്ചന്റെ സമീപം മുട്ടുകുത്തി കുമ്പസാരിക്കുന്ന റോയി തന്റെ പാപങ്ങള്‍ ഏറ്റുപറഞ്ഞ 

തിനുശേഷം കുമ്പസാരത്തിനുള്ള ജപം ചൊല്ലുന്നു. “റോയ്‌ നെഞ്ചില്‍ പിഴയിടിച്ചു 

കൊണ്ട്‌ ഇത്രയും കൂടി പറഞ്ഞു: “എന്റെ പിഴ, എന്റെ പിഴ എന്റെ വലിയ പിഴ്‌'. നോവ 

ലില്‍ ഉടനീളം നിറഞ്ഞുനില്‍ക്കുന്നത്‌ ഈ പാപബോധമാണ്‌. 

സാറാജോസഫിന്റെ “നന്മതിന്മകളുടെ വൃക്ഷ” ത്തിലെ ഈ ശാമും അമിതമായ 

പാപബോധം നിമിത്തം ജീവിതം പാഴാക്കുന്നു. ചെകുത്താനും, മാലാഖയ്ക്കും ഇട 

യില്‍ അകപ്പെടുന്ന ഈശാവ്‌. “സ്‌കറിയാനിന്റെ അയൽക്കാരനാണ്‌ നിന്നെപോലെ 

നീ അവനെയും സ്നേഹിക്കുക' എന്ന ബൈബിള്‍ വാക്യം മാലാഖ പറയുന്നതായി 

കഥയില്‍ വന്നിട്ടുണ്ട്‌. “ഞാന്‍ സത്യമായിട്ടും പറയുന്നു ഓരോതവണ ലൌകിക സന്തോ 

ഷങ്ങളെ പരിത്ൃജിയ്ക്കുമ്പോഴും, മരണാനന്തര സൌഭാഗ്യങ്ങള്‍ നിന്നെ കാത്തിരിക്കു 

ന്നുണ്ട്‌. എന്നു പറഞ്ഞുകൊണ്ടാണ്‌ മാലാഖ നന്മതിന്മകളുടെ പുസ്തകത്തില്‍ ഈശാ 

വിന്റെ പുതിയ ത്യാഗം എഴുതിച്ചേര്‍ക്കുന്നത്‌. ബൈബിള്‍ വാക്യങ്ങളുടെ രചനാശൈ 

ലിയും ഈ കഥയില്‍ വന്നിട്ടുണ്ട്‌. സാറാജോസഫിന്റെ “വിശുദ്ധ റങ്കൂണ്‍ പുണ്യാളന്‍" 

എന്ന നോവലൈറ്റില്‍ പുണ്യാളന്‍മാരെക്കുറിച്ചുള്ള സഭയുടെ കാഴ്ചപ്പാടുകളെ ആക്ഷേ 

പരൂപത്തില്‍ അവതരിപ്പിച്ചിരിക്കുന്നു. തോമായുടെ ശരീരം അഴുകാതിരിക്കുന്ന 

തായികണ്ട്‌, തോമാ അത്ഭുതങ്ങള്‍ പ്രവര്‍ത്തിക്കുന്നതായികണ്ട്‌ തോമ്മായേയും വിശു 

ദ്ധനായി കാണണമെന്നും കപ്പേള പണിയണമെന്നുള്ള ആവശ്യമുയരുന്നു. 

1.1.2. ചെറുകഥയില്‍ 

കാക്കനാടന്റെ കാഥിക പ്രതിഭയില്‍ അലിഞ്ഞുകിടന്നിരുന്ന അക്രൈസ്തവ ദര്‍ 

1. സി.വി.ബാലകൃഷ്ണന്‍; എന്റെ പിഴ, എന്റെ പിഴ എന്റെ വലിയ ഫി, 1985. പു. 
2. സാറാ ജോസഫ്‌: നരതിദ്മകളുടെ വൃക്ഷം, 1989. 

3. സാറാ ജോസഫ്‌: നദ്മതിര്മകളുടെ വ്യക്ഷം, 1989.

നത്തിന്റെയും, ശക്തിപൂജ വഴി ഈ കലാകാരന്‍ നേടിയെടുത്ത ഹിന്ദു ചേതനയു 

ടെയും സൃഷ്ടിപരമായ സമമ്പയമാണ്‌ “ബാബേല്‍.” ചുവന്ന വസ്ത്രം ധരിച്ച ഗുരു 

വിന്റെ പ്രസംഗംകേട്ട കാവിലമ്മയെ ധിക്കരിച്ചുകൊണ്ട്‌ ഗ്രാമവാസികള്‍ പണിതു 

യര്‍ത്തുന്ന ഗോപുരത്തിന്റെ തകര്‍ച്ച അവതരിപ്പിക്കുന്നു. ഈ കഥയ്ക്കാവശ്യമായ 

പ്രമേയം ബൈബിള്‍ പഴയനിയമം ഉല്പത്തി (11:3-9) പുസ്തകത്തില്‍നിന്നാണ്‌ എടു 

ത്തിരിക്കുന്നത്‌. ബൈബിള്‍ മിത്തിനെ അക്രരൈസ്തവമായ പശ്ചാത്തലത്തില്‍ ഉപയു 

ക്തമാക്കിയിരിക്കുന്നു. 

ക്രിസ്്‌തുവിനെപോലെ ലോകത്താല്‍ ക്രൂശിക്കപ്പെട്ട മരണത്തിലേക്ക്‌ നീങ്ങേ 

ണ്ടിവരുന്ന യുവതിയുടെ കഥയാണ്‌ “കുരിശുമരണത്തിനു തൊട്ടുമുമ്പില്‍." കഥാപാ 

ത്രങ്ങള്‍ ഇരിക്കുന്ന മുറിയില്‍ യേശുവിന്റെ അവസാനത്തെ അത്താഴത്തിന്റെ ചിത്രം 

തൂങ്ങിക്കിടക്കുന്നുണ്ട്‌. വിധവയായ യുവതിയുടെ ജീവിതാനുഭവങ്ങള്‍ അവളെ ഒരു 

'ഉപ്പുതൂണാക്കി” മാറ്റിയതായി കഥാകൃത്ത്‌ പറയുന്നു. അവസാനിക്കാത്ത ഉറക്കത്തിന്റെ 

ഇഴകളില്‍ അവളുടെ കണ്ണുകള്‍ അടഞ്ഞടഞ്ഞു പോകുമ്പോള്‍ പുറത്ത്‌ അപരാഹന 

ത്തില്‍, കരയിലകളില്‍ പുരോഹിതന്മാരുടെയും, അറവുകാരുടെയും കാലടികള്‍ വീഴു 

ന്നുണ്ട്‌. അവരുടെ ചമ്മട്ടിവടികള്‍ ക്രിസ്തുവിന്റെ മുറിവുകളില്‍ പതിയുന്ന ശബ്ദ 

ങ്ങള്‍ കേട്ടുതുടങ്ങി എന്നു പറഞ്ഞിട്ടുണ്ട്‌. ഇ.എം. കോവൂര്‍ “പഴയകുടത്തില്‍ പുതിയ 

വീഞ്ഞ്‌" എന്ന കഥയില്‍ പെന്‍ഷന്‍ പ്രായത്തെ അഭിമുഖീകരിക്കേണ്ടിവരുന്ന ഒരു 

ഉദ്യോഗസ്ഥന്റെ മാനസികാവസ്ഥയെ വെളിപ്പെടുത്തുകയാണ്‌. തന്റെ ജീവിതം പഴയ 

കുടത്തിന്‌ തുല്യമണെങ്കിലും മനസ്സില്‍ പുതിയ വീഞ്ഞിനുള്ള തുല്യമായ ആശയങ്ങളു 

ണ്ടെന്ന്‌ കഥാപാത്രം പറയുന്നു. “പുതിയവീഞ്ഞ്‌ ആരും പഴയ കുടത്തില്‍ സൂക്ഷിക്കാ 

റില്ല". എന്ന ബൈബിള്‍ വാക്യവുമായി ബന്ധപ്പെടുത്തിയാണ്‌ കഥയിലെ ഉള്ളടക്കം. 

൨ നൂഷാദ്‌ (എഡി), ബാബേല്‍, തിരുവെഴുത്തുകള്‍, പു. ലലല 
2. സി.എച്ച്‌. ഹരിദാസ്‌ (എഡി); പ്രതിഭാസംഗമം, മുപ്ഛത്തിമുന്ന്‌ തിരഞ്ഞെടുത്തകഥകള്‍, 1985. 

3. ഇ.എം. കോവൂര്‍: തിരമത്തെടുത്തകഥകശ,, 1965. പു. 291

ഒരു കനൃകാമഠത്തിന്റെ പശ്ചാത്തലത്തില്‍ വരുന്ന കഥയാണ്‌ “സ്നേഹവിരുന്ന്‌. 

കര്‍മ്മലീത്തയുടെ കൈയില്‍നിന്നും നാലുമണിക്ക്‌ കാപ്പിവാങ്ങിക്കുടിച്ച സിസ്റ്റര്‍ എവു 

സേബിയ അപ്രത്യക്ഷയാകുന്നു. മോണ്‍സിഞ്ഞോറും, ഫാദര്‍ ജോണും വിവരമറിയി 

ച്ചതിനെത്തുടര്‍ന്ന്‌ പോലീസ്‌ എവുസേബിയയെ തിരികെ എത്തിക്കുന്നു. തിരികെവ 

രുന്ന എവുസേബിയ അഭിമുഖീകരിക്കേണ്ടിവരുന്ന കഷ്ടതയ്ക്ക്‌ ക്രിസ്തുവിന്റെ സ്നേഹ 

വിരുന്നിന്റെ അര്‍ത്ഥതലങ്ങള്‍ നല്‍കിയിരിക്കുന്നു. 

നിരപരാധിയായിരുന്നിട്ടും ശിക്ഷയേല്‍ക്കേണ്ടിവരുന്ന ജോസഫിന്റെ കഥയാണ്‌ 

“അനന്തരം സന്ധ്യയായി, ഉഷസ്സായി?” കഥാനാമം ബൈബിള്‍ ഉല്‍പത്തി പുസ്തക 

ത്തില്‍ നിന്നുള്ളതാണ്‌. കഥയില്‍ “ഡാനി” എന്ന കഥാപാ്തം ഏകാന്തത സഹിക്കവ 

യ്യാതായപ്പോള്‍ തുറന്നുകിടക്കുന്ന പള്ളിയിലേക്കു കയറുന്നു. പുണ്യവാളന്മാരും പുണ്യ 

വതികളും ക്രിസ്തുവുമൊക്കെ തന്നെപ്പോലെ ഏകാന്തതയുടെ തടവുകാരായി നില്‍ക്കു 

ന്നതായി കാണുന്നു. മനുഷ്യജീവിതത്തിലെ സന്ധ്യയും ഉഷസ്സും പ്രതീകവത്ക്കരി 

ച്ചിരിക്കുകയാണ്‌ കഥയില്‍. 

എരല്രഹാം മാത്യുവിന്റെ “സങ്കീര്‍ത്തനങ്ങള്‍” എന്ന കഥയില്‍ ഒരു ക്രിസ്തു 

മസ്‌ ആഘോഷത്തിന്റെ പശ്ചാത്തലമാണുള്ളത്‌. ഭാര്യ അന്നമ്മയുടെ ഓപ്പറേഷനെ 

ക്കുറിച്ച്‌ കുടുംബനാഥന്‍ ചിന്തിക്കുന്നു. മനുഷ്യായുസ്സിനെക്കുറിച്ചുള്ള നൂറ്റിമുന്നാം 

സങ്കീരര്‍ത്തനം ഓര്‍മ്മിക്കുന്നു. “മനുഷ്യന്റെ ജീവിതം പുല്ലുപോലെയാണ്‌; വയലിലെ 

പൂപോലെ അതുവിരിയുന്നു; എന്നാല്‍ കാറ്റടിക്കുമ്പോള്‍ അതുകൊഴിഞ്ഞുപോകുന്നു.” 

ആയുസ്സിനെക്കുറിച്ചുള്ള മനുഷ്യമനസ്സിന്റെ ഭയവിഹ്വലതകളാണീ കഥയില്‍. 

1. സി.വി.ബാലകൃഷ്ണന്‍; സ്നേഹവിരുന്ന്‌, 99൦ ലലല 
2. ജോര്‍ജ്ജ്‌ ജോസഹഫ്‌.കെ; അനന്തരം വ്വന്ഥ്യയായി ഉഷസ്സറായി 1990. 

3. എബ്രഹാം മാത്യു: കിനാവിന്റെ ഇര, പു 18.

കരിസ്മാറ്റിക്‌ ധ്യാനത്തിന്റെ പശ്ചാത്തലത്തില്‍ എഴുതപ്പെട്ട കഥയാണ്‌ ജോസ്‌ 

പനച്ചിപ്പുറത്തിന്റെ കരിസ്മാറ്റിക്‌". ധ്യാനത്തിനു സാക്ഷികളാകുന്നവരും അറിയാ 

തെതന്നെ ധ്യാനാന്തരീക്ഷത്തിലേക്ക്‌ വീണുപോകുന്നു. ഫോട്ടോഗ്രാഫറായ അനില്‍ 

കുമാറിലും പാപബോധം വന്നുനിറയുന്നു. അയാള്‍ ഏതോ മാനസികവിര്രാന്തിയില്‍ 

പെടുന്നു. നീന പനയ്ക്കല്‍ എഴുതിയ രണ്ടു ക്രിസ്തുമസ്‌ കഥകളാണ്‌ “സന്മനസ്സുള്ള 

വര്‍ക്ക്‌ സമാധാന" വും, ക്രിസ്തുമസ്സും. ആദൃകഥയില്‍ “അത്യുന്നതങ്ങളില്‍ ദൈവ 

ത്തിനുമഹത്വം, ഭൂമിയില്‍ സന്മനസ്സുള്ളവര്‍ക്ക്‌ സമാധാനം” എന്ന ക്രിസ്തുമസ്‌ ദിന 

സന്ദേശത്തിന്റെ ആശയം ഉള്‍ക്കൊണ്ടിരിക്കുന്നു. രണ്ടു കുടംബങ്ങളുടെ ജീവിതം അവ 

തരിപ്പിച്ചുകൊണ്ടാണ്‌ ഈ കഥ പറഞ്ഞിരിക്കുന്നത്‌. രണ്ടാമത്തെ കഥയില്‍ അമേരി 

ക്കയിലെ കൃത്രിമത്വം കലര്‍ന്നചടങ്ങായി മാറിയ ക്രിസ്തുമസ്സും, കേരളത്തില്‍ അമ്മ 

യോടൊപ്പം ആഫ്ഠിഷിച്ച ബാല്യകാലത്തെ ക്രിസ്തുമസ്സും തമ്മിലുള്ള അകലം അവ 

തരിപ്പിച്ചിരിക്കുന്നു. ക്രിസ്തുമസ്‌ എല്ലാക്കാലത്തെ കഥാകൃത്തുക്കളെയും ആകർഷി 

ക്കുന്ന വിഷയമാണ്‌. 

ബാബു കുഴിമറ്റത്തിന്റെ കഥകളില്‍ ബൈബിള്‍ വ്ൃതൃസ്തരീതികളില്‍ ഉപയോ 

ഗപ്പെടുത്തിയിട്ടുണ്ട്‌. “യൂദാസിന്റെ സുവിശേഷം” എന്ന കഥയുടെ പ്രമേയം ബൈബി 

ളില്‍ നിന്നുള്ളതാണ്‌. ക്രിസ്തുവിനെ ഒറ്റിക്കൊടുത്ത യൂദാസ്‌ തന്റെ പ്രവൃത്തി ക്രിസ്തു 

വിന്റെ ജീവിതത്തില്‍ അനിവാര്യമായിരുന്നെന്ന്‌ ചിന്തിക്കുന്നു. പത്രോസ്സും, തോമാ 

യും, പെരുങ്കള്ളനും, സെബദി പുര്തന്മാരും യേശുവിനോടൊപ്പം പറുദീസയിലിരിക്കു 

മ്പോള്‍, അവരേക്കാളൊക്കെ വിശ്വാസിയും, പശ്ചാത്തപിച്ചവനും താനായിരുന്നിട്ടും 

തന്നെതഴഞ്ഞുകളഞ്ഞതെന്തെന്ന്‌ യൂദാസ്‌ ചോദിക്കുന്നു. കള്ളന്മാരും, ആത്മവഞ്ചക 

ന്തു 
2. നീന പനയ്ക്കല്‍: സത്മനസ്തുക്വരിക്ക്‌ സമാധാനം, 1999. 

3. നീന പനയ്ക്കല്‍: സതമനസ്തുക്കവരിക്ക്‌ സമാധാനം, 1999. 

4. ബാബു കുഴിമറ്റം: യുഹാനോ്‌ കുഥീിസ്സിന്റെ /പാവുകശ്‌, പു.47.

രും, ചഞ്ചലചിത്തരും ആയിരുന്നു അവരെന്ന്‌ യുദാസ്‌ പറയുന്നു. നീതിക്കുവേണ്ടി 

വാദിക്കുന്ന യൂദാസിന്റെ ചിന്തകളാണ്‌ കഥയുടെ പ്രമേയം. 

ബൈബിള്‍ പുറപ്പാട പുസ്തകത്തില്‍ 19:22-ല്‍ “അതുപോലെ കര്‍ത്താവിന്റെ 

അടുത്തേക്കുവരുന്ന പുരോഹിതന്മാരും സ്വയം ശുദ്ധീകരിക്കട്ടെ. അല്ലാത്തപക്ഷം 

കര്‍ത്താവ്‌ അവരെയും നശിപ്പിക്കും.” എന്ന തിരുവെഴുത്തുകളുടെയും, പുറപ്പാട്‌ 20:4-5 

വരെയുള്ള “മുകളില്‍ ആകാശത്തിലോ താഴെ ഭൂമിയിലോ ഭൂമിക്കടിയിലോ ജലത്തിലോ 

ഉള്ള ഒന്നിന്റേയും പ്രതിമയോ സ്വരൂപമോ നീ നിര്‍മ്മിക്കരുത്‌. അവയ്ക്കുമുമ്പില്‍ പ്രണ 

മിക്കുകയോ അവയെ ആരാധിക്കുകയോ ചെയ്യരുത്‌. എന്തെന്നാല്‍, ഞാന്‍ നിന്റെ ദൈവ 

മായ കര്‍ത്താവ്‌ അസഹിഷ്ണുവായ ദൈവമാണ്‌” എന്ന തിരുവെഴുത്തിന്റെയും അടി 

സ്ഥാനത്തില്‍ നിര്‍മ്മിച്ച കഥയാണ്‌ ജോര്‍ജ്‌ ജോസഫ്‌.കെ.യുടെ “ആഴ്ചവട്ടത്തിലെ 

ഒന്നാം നാള്‍" 

ബാബിലോണ്‍ നഗരത്തിന്റെ നാശത്തെക്കുറിച്ചുള്ള ബൈബിള്‍ പരാമര്‍ശങ്ങളു 

മായിട്ട ആരംഭിക്കുന്ന ഒരു കഥയാണ്‌ “വെളിപാടുകള്‍ മുറിയുന്നു.” കഥയുടെ ഉള്ള 

ടക്കം ഈ ബൈബിള്‍ പരാമര്‍ശവുമായി ബന്ധപ്പെട്ടിരിക്കുന്നു. ബൈബിള്‍ പഴയനി 

യമത്തിലെ യോനാപ്രവചാകന്റെ ഒളിച്ചോട്ടവും മത്സ്യത്തിന്റെ ഉദരത്തില്‍ മൂന്നുദിവസം 

കഴിയേണ്ടിവന്നതുമായ ഭാഗത്തെക്കുറിച്ചുള്ള പരാമര്‍ശവും ഈ കഥയിലുണ്ട്‌. 

ബൈബിള്‍ പുരാവ്ൃത്തത്തെ കഥാപാത്രത്തിന്റെ കുറ്റബോധം നിറഞ്ഞ മനസ്സിന്റെ വെളി 

പ്പെടുത്തലുകള്‍ക്കായി ഉപയോഗിച്ചിരിക്കുന്നു. 

മക്കളില്ലാത്ത ചവരോയും ഭാര്യ സാറായും ഓരോ പിറന്നാളിനും ആണ്‍പാവക 

ളെയും, പെണ്‍പാവകളെയും വാങ്ങി പരസ്പരം സമ്മാനിക്കുന്നു. അവര്‍ക്കോരോരു 

ത്തര്‍ക്കും പുണ്ൃയവതിയുടെയും പുണൃവാളന്റെയും പേരുകളിടുന്നു. സന്ധ്യാനേരം 

1. ജോര്‍ജ്‌ ജോസഫ്‌. കെ; ആഴ്ചവട്ടത്തിലെ ഒന്നാം നാള്‍, അവന്‍ മരണയോഗ്യന്‍, പു.3ട. 
2. ലാല്‍ജി ജോര്‍ജ്‌: കപട്വഥതില്‍, 1998.

പള്ളിയില്‍ കുരിശുമണി കൊട്ടുമ്പോൾ അവര്‍ അപ്പനും, അമ്മയും കൂടി പാവകളെ 

നെറ്റിയില്‍ കുരിശുവരപ്പിച്ചു പ്രാര്‍ത്ഥനകള്‍ ചൊല്ലിക്കും. വെളുപ്പാന്‍ കാലത്ത്‌ കുരി 

ശുമണി കൊട്ടുമ്പോൾ ഉറക്കം തെളിയാത്ത അവരുടെ കണ്ണുകളില്‍ ഉമ്മവെച്ച്‌ ഉണ്ണീ 

ശോയുടെ തിരുമുഖം കാണിച്ച്‌ അവരെ ഉറക്കവുമുണര്‍ത്തും. ചവരോയുടെ കൈപ്പിഴ 

തദേവുസിന്റെ മരണത്തിനിടയാക്കി. മകനെപ്പോലെ സ്നേഹിച്ച തദേവൂസിന്റെ മരണം 

വരുത്തിയ കുറ്റബോധം ചവരോയെ തളര്‍ത്തി. ചവരോയുടെ മരണത്തിലവസാനിച്ച 

കുറ്റബോധം “അവന്‍ മരണയോഗ്യന്‍" എന്ന കഥയില്‍ വരുന്നുണ്ട്‌. ക്രൈസ്തവീയ 

മായ ചിന്തകളാണ്‌ കഥാപാത്രങ്ങളുടെ മനസ്സിലും പ്രവര്‍ത്തികളിലും ഉള്ളത്‌. 

:പള്ളിക്കേസ്‌"” എന്ന കഥയില്‍ പള്ളിയിലെ കണക്കെഴുത്തുകാരന്റെ സ്ഥാനം 

ലഭിക്കുന്നതിനുവേണ്ടി പഴയ ക്രൈസ്തവ കുടുംബങ്ങളിലെ കാരണവന്മാര്‍ നടത്തി 

ക്കൊണ്ടിരുന്ന മത്സരത്തിന്റെ കഥ പറയുന്നു. മകനെ പള്ളിക്കേസേല്‍പ്പിച്ച്‌ ചെറിയാ 

ച്ചന്‍ യാത്രയായി. മകന്‍ എതിരാളിയുടെ ചെമ്പടുപ്പിലേക്ക്‌ പള്ളിക്കേസെറിഞ്ഞ്‌ എതി 

രാളിയുമായി സാഹ്ൃദം സ്ഥാപിക്കുന്നു. 

മുട്ടത്തുവര്‍ക്കിയുടെ മനോഹരമായ ഒരു ക്രിസ്തുമസ്‌ കഥയാണ്‌ “ആ രാത്രി.” 

മറ്റു കഥകളില്‍ കാണാറുള്ള പരിഹാസധ്വനികള്‍ ഈ കഥയിലില്ല. ക്രിസ്തുവിന്റെ 

ജനനം ഇതിവൃത്തമാക്കിയിട്ടുള്ള ഈ കഥ ക്രിസ്തുമസിന്റെ മാധുര്യത്തോടെ മന 

സ്സില്‍ തങ്ങിനില്‍ക്കുന്നു. യൌസേപ്പും മറിയവും ജറുസലേമിലേക്ക്‌ പേരെഴുതിക്കാ 

നായി പോകുന്നതും യേശുവിനു ജന്മം നല്‍കുന്നതുമാണ്‌ കഥ. ആ രാത്രിയില്‍ ആയി 

രമായിരം മാലാഖമാരോടുകൂടി ആട്ടിടയന്മാര്‍ക്കൊപ്പം കഥാകൃത്തും കൈകള്‍കുൂപ്പി 

ശിരസ്സു നമിച്ചു മുട്ടുകുത്തുന്നു. 

1. ജോര്‍ജ്‌ ജോസഫ്‌. കെ; അവന്‍ മരണയോഗ്യന്‍, 1997 ലലല 
2. ഇ.എം.കോവൂര്‍: തിരഞ്ഞെടുത്ത കഥകള്‍, 1965. 

3. മുട്ടത്തുവര്‍ക്കി; തെരമ്തെടുത്ത കഥകശ്‌, 1977.

എല്ലാക്കാലത്തെയും കഥകളില്‍ ബൈബിള്‍ പ്രമേയം കടന്നുവന്നിട്ടുണ്ട്‌. 

ക്രൈസ്തവ സമൂഹങ്ങളുടെ ജീവിതരീതികളും, ആചാരങ്ങളും കഥയ്ക്കു വിഷയമാ 

ക്കിയിട്ടുണ്ട്‌. ബൈബിള്‍ ആശയങ്ങളെ ആനുകാലികമായും, ആധുനികമായും കഥാ 

കാരന്മാര്‍ ഉപയോഗിപ്പെടുത്തിയിട്ടുണ്ട്‌. ബൈബിള്‍ പരാമര്‍ശിതമായ ക്രിസ്തു സംഭ 

വംതന്നെ ഉത്തമ ചെറുകഥകളും, നോവലുകളുമാക്കി മാറ്റിയെടുത്തിട്ടുണ്ട്‌. ബൈബി 

ളില്‍ പരാമര്‍ശിച്ചിട്ടില്ലാത്ത, ക്രിസ്തുവിന്റെ ജീവിതവുമായി ബന്ധപ്പെട്ടുവരാവുന്ന പല 

കാര്യങ്ങളും ചരിര്ര സഹായത്തോടെയും സാഹിത്യവിഷയമാക്കിയിരിക്കുന്നു. 

1.2. ബൈബിള്‍ സ്വാധീനം കഥാപാര്തസൃഷ്ടിയില്‍, നോവലില്‍ ചെറുകഥയില്‍ 

കഥാസാഹിത്യം രൂപംകൊണ്ട കാലഘട്ടങ്ങളില്‍ കഥാപാത്രങ്ങള്‍ക്ക്‌ വ്യക്തമായ 

രൂപവും, ഭാവവും നല്കിയാണ്‌ കഥാകൃത്തുക്കള്‍ അവതരിപ്പിച്ചിരുന്നത്‌. മുന്നോട്ടുള്ള 

വളര്‍ച്ചയില്‍ കഥാപാത്രങ്ങളുടെ രൂപഭാവങ്ങളും കാലത്തിനനുസരിച്ച്‌ മാറിമാറിവന്നു. 

വൃക്തമായ പേരും, രൂപവും, ഭാവവും ഇല്ലാത്ത കഥാപാത്രങ്ങളെ കടന്ന്‌ ഇന്ന്‌ കഥാ 

പാഠരരതങ്ങള്‍ തന്നെ ഇല്ലാത്ത കഥകളിലാണ്‌ കഥാസാഹിത്യം എത്തിനില്‍ക്കുന്നത്‌. 

ഓരോഘട്ടത്തിലും കഥാസാഹിതൃത്തിന്‌ അനുരൂപരായ കഥാപാത്രങ്ങളെ സാഹിത്യ 

കാരന്മാര്‍ ബൈബിളില്‍ കണ്ടെത്തിയിട്ടുണ്ട്‌. 

1.2.1. നോവലില്‍ 

വിദ്യാസംധ്രഹം മാസികയുടെ 1864 ജൂലൈ ലക്കം മുതല്‍ പ്രസിദ്ധപ്പെടുത്തിയ 

മിസ്സിസ്‌ കോളിന്‍സിന്റെ “സ്നേയര്‍ സ്പെയിന്‍” എന്ന ഇംഗ്ലീഷ്‌ രചനയുടെ മലയാള പരി 

ഭാഷയാണ്‌ “ഘാതകവധം.” കേരളീയ പശ്ചാത്തലത്തില്‍ രചിക്കപ്പെട്ട ആദ്യത്തെ 

നോവലാണ്‌ “ഘാതകവധം.” തന്റെ മകളുടെ മരണത്തിന്‌ കാരണക്കാരനായ കോശി 

കുര്യന്റെ മകളെ പുലയനായ പൌലൂസ്‌ രക്ഷിക്കുന്നു. കോശികുര്യനില്‍ മാനസാന്തരം

ഉളവാക്കാന്‍ ഈ പ്രവ്യത്തി കാരണമായി. മതപരിവര്‍ത്തനത്തെക്കുറിച്ചുകൂടി പരാ 

മര്‍ശിച്ചിട്ടുള്ള ഈ കഥയില്‍ ക്ഷമയും, മനഃപരിവര്‍ത്തനവും പ്രകടമാക്കുന്ന കഥാപാ 

ത്രങ്ങളെ സൃഷ്ടിക്കാന്‍ ബൈബിളുമായുള്ള അടുപ്പം പ്രേരകമായിട്ടുണ്ട്‌. 

1940-കളില്‍ മലയാള കഥാസാഹിത്യം പുതിയൊരു കാലഘട്ടത്തിലേക്കു കട 

ക്കുന്നതിന്‌ തെളിവാണ്‌ അക്കാലത്തെ കൃതികള്‍. തകഴി, ദേവ്‌, വര്‍ക്കി, ബഷീര്‍, പൊ 

റ്റെക്കാട, കാരൂര്‍ തുടങ്ങിയ പ്രശസ്ത കഥാകൃത്തുക്കളുടെ വരവോടുകൂടിയാണ്‌ കഥാ 

സാഹിത്യത്തിന്‌ അഭൂതപൂര്‍വ്വമായ ഉണര്‍വ്വും, ഓജസ്സും കൈവന്നത്‌. ഇവരില്‍ പലരും 

ക്രിസ്ത്യാനികളെ കഥാപാത്രങ്ങളാക്കി കഥകള്‍ രചിച്ചിരുന്നു. തകഴിയുടെ “ഓസേ 

പ്പിന്റെ മക്കളി“ലെ കഥാപാത്രങ്ങളും, പൊറ്റെക്കാടിന്റെ “വിഷകന്യക യിലെ കഥാപാ 

ര്രങ്ങളും, കേശവദേവിന്റെ “അയല്‍ക്കാരി” ലെ കുഞ്ഞുവറീതും കുടുംബവും 

ക്രിസ്തീയ കുടുംബത്തിന്റെയും ക്രൈസ്തവജീവിതത്തിന്റെയും പശ്ചാത്തലത്തില്‍ 

അവതതരിപ്പിക്കപ്പെടുന്നവരാണ്‌. 

സക്കറിയയുടെ ലഘുനോവലാണ്‌ “എന്തുണ്ട്‌ വിശേഷം പീലാത്തോസ്‌” എന്ന 

കൃതി. യേശുവിനെ മരണത്തിനു വിധിക്കുന്ന പീലാത്തോസും, അദ്ദേഹത്തിന്റെ 

സുഹൃത്ത്‌ അന്റോണിയോസും പ്രധാന കഥാപഠ്രതങ്ങളായി വരുന്നുണ്ട്‌. യേശുവിന്റെ 

ജീവിതവുമായി ബന്ധപ്പെട്ട പലസംഭവങ്ങളും പരമാര്‍ശിച്ചിട്ടുള്ള ഈ കൃതിയില്‍ അവ 

സാനഭാഗത്ത്‌ ഉയിര്‍ത്തെഴുന്നേറ്റ യേശുതന്നെ കടന്നുവരുന്നുണ്ട്‌. യേശുവിനെ പിന്തു 

ടര്‍ന്ന സ്ര്രീഷഥാപാത്രങ്ങളും കഥയിലുണ്ട്‌. 

യൂറോപ്പിലെ ജിപ്സികള്‍ക്കിടയില്‍ പ്രചാരത്തിലുള്ള ഒരു കഥയുടെ ചുവടുപി 

ടിച്ച്‌ ആനന്ദ്‌ തന്റെ ഭാവനയില്‍ നിര്‍മ്മിച്ച കഥയാണ്‌ “നാലാമത്തെ ആണി.” യേശു 

1. എസ്‌.കെ.പെറ്റക്കാട്‌; വിഷകന്യക, 3൦. ളള 
2. പി.കേശവദേവ്‌: അയശ്ക്കാര്‍, 1970. 

3. സക്കറിയ: എന്തുണ്ട്‌ വിശേഷ ഫിലാത്തോസേ, 1998. 

4. ആനന്ദ്‌: നാലാമത്തെ ത്മണി, പുറം 9.

വിനെ ക്രുശിക്കാന്‍ മൂന്ന്‌ ആണികള്‍ മാത്രമേ ജിപ്സികള്‍ നിര്‍മ്മിച്ചുള്ളു. നാലാമത്തെ 

ആണി ജലിച്ചുകൊണ്ട്‌ ജിപ്സിയെപിന്തുടര്‍ന്നുവെമന്നാണ്‌ നാടോടിക്കഥ. ആനന്ദിന്റെ 

കഥയില്‍ “ക്രിസ്തുവും” 'ഡോംബ്‌ യുമാണ്‌ കഥാപാര്തങ്ങള്‍. ആണി നിര്‍മ്മിക്കാന്‍ 

പടയാളികള്‍ കണ്ടെത്തിയ നാടോടി കരുവാനാണ്‌ ഡോംബ്‌. ഡോംബയും മുന്നാ 

ണികളാണ്‌ നിര്‍മ്മിച്ചത്‌. മുന്നാമത്തെ ആണിയുടെ പണം പടയാളികള്‍ മദൃശാലയില്‍ 

ചിലവാക്കികഴിഞ്ഞിരുന്നു. മൂന്നാണികളിലുള്ള യേശുവിന്റെ വധം നിയമപരമായി 

പൂര്‍ത്തിയാകില്ലെന്നറിഞ്ഞ്‌ പടയാളികള്‍ യേശുവിനെ സ്വത്ന്ത്രനാക്കുന്നു. ഡോംബയും 

സ്വതന്ത്രനായ യേശുവും ആണ്‌ ആനന്ദിന്റെ കഥാപാത്രങ്ങള്‍. പ്രവാചകന്മാരെക്കു 

റിച്ചും മതങ്ങളെക്കുറിച്ചും അവര്‍ ചര്‍ച്ചചെയ്യുന്നു. ജീവിക്കാന്‍ ആഗ്രഹിക്കുന്ന യേശു 

മരണത്തിന്റെ അടയാളമായ കുരിശ്‌ കത്തിച്ചുകളയുന്നു. ബൈബിളും, മതവും അവ 

തരിപ്പിക്കുന്നതില്‍നിന്നും വ്യത്യസ്തനായ, എന്നാല്‍ തിളക്കമാര്‍ന്ന കഥാപാത്രമായി 

തന്നെ ക്രിസ്തു ഈ കഥയില്‍ ഉണ്ട്‌. 

ക്രിസ്തുവിന്റെ മരണം ഒരു ആസൂര്രിത കൊലപാതകമായിരുന്നു എന്ന ചിന്ത 

യില്‍നിന്ന്‌ രൂപംകൊണ്ട്‌ നോവലാണ്‌ :മനുഷ്യപു്തന്‍." ക്രിസ്തുവിന്റെ കൊലപാത 

കത്തില്‍ പ്രത്യക്ഷമായും, പരോക്ഷമായും പങ്കുവഹിച്ച പ്രതിലോമശക്തികള്‍ ഇന്നും 

നമ്മുടെയിടയില്‍ ഉണ്ടെന്നുള്ള യാഥാര്‍ത്ഥ്യത്തിലേക്കാണ്‌ ഈ നോവല്‍ ശ്രദ്ധ ക്ഷ 

ണിക്കുന്നത്‌. ക്രിസ്തുവും, ശിഷ്യന്മാരും, പുരോഹിതന്മാരും ഈ നോവലില്‍ കഥാ 

പഠരതങ്ങളായിവരുന്നു. കുറ്റം ആരോപിച്ച്‌ പിടിക്കപ്പെട്ട വിചാരണ അഭിമുഖീകരിക്കുന്ന 

നിമിഷംമുതല്‍ കാല്‍വരിയിലെ കുരിശില്‍ ജീവന്‍ വെടിയുന്നതുവരെയുള്ള സംഭവ 

ങ്ങളാണ്‌ ഈ കൃതിയില്‍ ഉള്ളത്‌.

ഈജിപ്തിലെ അടിമത്വത്തില്‍നിന്ന്‌ ഇസ്രായേല്‍ ജനത്തെ കാനാന്‍ ദേശത്തേ 

യേക്ക്‌ നയിച്ചത്‌ “മോശ'യാണ്‌. മോശയുടെ സ്ഥാനം നലകി ഗ്രര്രിയേലച്ചനെ കഥാ 

പാഠരരതമാക്കിയ നോവലാണ്‌ “നിന്റെ കൂടാരത്തിനരികെ"' ഇടവക ജനത്തെ നയിക്കുന്ന 

ഗ്രബിയേലച്ചന ഒരു വിശുദ്ധന്റെ പരിവേഷം നലകി അവതരിപ്പിച്ചിരിക്കുന്നു. സനൃ 

സ്തരുടെ ജീവിതത്തില്‍ അനുഭവിക്കേണ്ട വെല്ലുവിളികളും ഈ കഥയിലുണ്ട്‌. 

1.2.2. ചെറുകഥയില്‍ 

1963-ല്‍ എം.ടി.വാസുദേവന്‍ നായര്‍ എഴുതിയ മുള്‍ക്കിരീടം" എന്ന കഥയില്‍ 

ബൈബിളിലെ ഉല്പത്തി പുസ്തകത്തില്‍ പരാമര്‍ശിക്കപ്പെടുന്ന കഥാപാത്രങ്ങളായ 

ആദവും ഹവ്ൃവയുമാണ്‌ കടന്നുവരുന്നത്‌. ദൈവത്തെ ധിക്കരിച്ച്‌ പാപം ചെയ്ത ആദ 

ത്തെയും, ഹവ്വയെയും ശിക്ഷിക്കാനാണ്‌ ദൈവം ഭൂമിയിലേക്കയച്ചത്‌. എന്നാല്‍ ഭൂമി 

യില്‍ അവര്‍ ദുഃഖത്തോടൊപ്പം സന്തോഷവും അനുഭവിക്കുന്നു. ആദാമിന്റെ സന്തതി 

കളുടെ വിജയം ദൈവത്തെ ദേഷ്യം പിടിപ്പിക്കുന്നു. ആദാമിന്റെ സന്തതികളെ താന്‍ 

ഒരു പാഠംപഠിപ്പിക്കുമെന്ന്‌ ദൈവം തീരുമാനിക്കുന്നു. ആദിമാതാപിതാക്കള്‍ എന്ന്‌ 

ബൈബിളില്‍ വിശേഷിപ്പിക്കപ്പെടുന്ന ആദവും ഹവ്വയും ദൈവകല്‍പന ധിക്കരിച്ച്‌ പാപം 

ചെയ്ത്‌ പറുദീസായില്‍നിന്നും പുറത്താകുന്നു. ഈ കഥാപാത്രങ്ങളെവെച്ച്‌ തന്റെ 

കാഴ്ചപ്പാടില്‍ എം.ടി. ഒരു കഥ നിര്‍മ്മിച്ചിരിക്കുന്നു. സ്വര്‍ഗ്ഗത്തിലേക്കാള്‍ ഭൂമിയിലെ 

ജീവിതം അഭികാമ്യമെന്ന ആശയവും ഈ കഥയിലുണ്ട്‌. എന്‍.പി.മുഹമ്മദിന്റെ ശല 

മോനന്‍ രാജാവും ശേബാ രാജ്ഞിയും" രാജാക്കന്മാര്‍ 1-13വരെയുള്ള ബൈബിള്‍ 

പഴയനിയമത്തിലെ കഥയെ കേന്ദ്രമാക്കിക്കൊണ്ടുള്ളതാണ്‌. ബൈബിളില്‍ പറഞ്ഞി 

രിക്കുന്ന കഥയില്‍നിന്നും അല്പം ചില മാറ്റങ്ങള്‍ ഈ കഥയില്‍ വരുത്തിയിട്ടുണ്ട. 

1. പെരുമ്പടവം ശ്രീധരന്‍; നിന്റെ കുടാരത്തിനരികെ, 1977 ളള 
2. എം.ടി.വാസുദേവന്‍ നായര്‍: മുള്‍ക്കിരീടം, ബന്ധനം, 1993. 

3. നഷാദ്‌ (എഡി): ശലമോന്‍ രാജാവും ശേബാ രാജ്ഞിയും, തിരുവെഴുത്തുകള്‍, പുറം 60.

കഥാപാത്രങ്ങളെ അതേപടിതന്നെ അവതരിപ്പിച്ചിരിക്കുന്നു. ഉത്തമഗീതങ്ങളിലെ (ബൈ 

ബിള്‍ പഴയനിയമം) ഭാഷതന്നെ കഥയില്‍ ഉപയോഗിച്ചിട്ടുണ്ട്‌. 

ബൈബിള്‍ പഴയനിയമം ഉല്‍പത്തി (11:3-9) പുസ്തകത്തില്‍ എഴുതപ്പെട്ടിരിക്കുന്ന 

ബാബേല്‍ ഗോപുരത്തിന്റെ കഥയെ കാക്കനാടനും, പോഞ്ഞിക്കര റാഫിയും, കെ.എ. 

സെബാസ്റ്റ്യനും കഥകളില്‍ പുനരാവിഷ്കരിക്കുന്നുണ്ട്‌. 

സ്രഷ്ടാവായ ദൈവം ജല്പ്രളയത്തിലൂടെ കായേന്റെ ര്ദ്രഭീകരത വ്യാപിച്ച മുഖ 

മുള്ള മനുഷ്യരെ ശിക്ഷിക്കുന്നു. നോഹിന്റെ തലമുറ നിമ്രമോദന്റെ നേതൃത്വത്തില്‍ 

അഹംഭാവോന്മാദത്തോടെ നിര്‍മ്മിച്ച, ബാബേല്‍ ഗോപുരം എല്ലാവരെയും ചിതറി 

ക്കുന്നു. പോഞ്ഞിക്കര റാഫിയുടെ “ബാബേല്‍” കഥയിലെ “കായേന്‍', “നോഹ്‌” എന്നീ 

കഥാപാത്രങ്ങള്‍ ബൈബിള്‍ പഴയനിമത്തിലുള്ളവരാണ്‌. ഇവരെ ബൈബിളില്‍തന്നെ 

യുള്ള ബാബേല്‍ ഗോപുരത്തിന്റെ കഥയുമായി ബന്ധപ്പെടുത്തി പുതിയ രൂപഭാവ 

ങ്ങള്‍ നലകി അവതരിപ്പിച്ചിരിക്കുന്നു. 

എബ്രഹാം മാത്യുവിന്റെ “ഗുരുവായൂരപ്പന്‍, യേശു എന്നിവര്‍” എന്ന കഥയില്‍ 

രമ എന്ന കഥാപാത്രം “യേശു' വിന്റെ ചിത്രം തന്റെ പൂജാമുറിയില്‍ സൂക്ഷിക്കുന്നുണ്ട്‌. 

എന്നാല്‍ യേശുവിനെയല്ല. യേശുവിന്റെ രൂപസാമ്യമുള്ള “റെജി' എന്ന സഹപാഠിയെ 

യാണ്‌ അവള്‍ ആരൂപത്തിലൂടെ കണ്ടിരുന്നത്‌. യേശുവിനെയും, ബൈബിള്‍ വചന 

ങ്ങളെയും അവ ഉള്‍ക്കൊള്ളുന്ന അര്‍ത്ഥത്തിലല്ല എബ്രഹാം മാത്യു ഉപയോഗിച്ചിരി 

ക്കുന്നത്‌. 

സി.വി.ബാലകൃഷ്ണന്റെ “സാന്താക്നോസ്‌" എന്ന കഥയില്‍ തോമസ്‌ ചേട്ടന്‍ 

സാന്താക്ലോസിന്റെ വേഷം കെട്ടുന്നു. അഭയനികേതനില്‍ ഓര്‍മ്മനഷ്ടപ്പെട്ട നിലയില്‍ 

1. നഷാദ്‌ (എഡി); ബാബേല്‍, തിരുഖെഴുത്തുകള്‍, പുറം 5. ളള 
2. എബ്രഹാം മാത്യു: കാര്‍മാരഗ്ഗം, പുറം 43. 

3. സി.വി.ബാലകൃഷ്ണന്‍: സ്‌നേഹവിരുന്ന്‌, 1991.

വന്നെത്തിയ ആ മനുഷ്യന്‌ “ഹെന്റി” എന്നയാളുടെ ആക്രമണത്തില്‍ ഓര്‍മ്മ തിരികെ 

കിട്ടുന്നു. ക്രിസ്തുമസ്‌ ദിനപുല്‍ക്കൂട്ടില്‍ വൈക്കോല്‍ വിരിപ്പിലായി ഉണ്ണിയേശു. 

അവന്റെയടുത്തായി മറിയം സ്നേഹവായ്പ്പോടെയും, വിശുദ്ധ ഭാവത്തോടെയും. തെല്ല 

കലെ ഇടയന്മാര്‍ കര്‍ത്താവിന്റെ മാലാഖ, നിങ്ങള്‍ ഭയപ്പെടേണ്ട ഇതാ സകല മനു 

ഷ്യര്‍ക്കും വേണ്ടിയുള്ള മഹത്തായ സന്തോഷത്തിന്റെ വാര്‍ത്ത എന്ന ക്രിസ്തുമസ്‌ 

ദിനസന്ദേശം അമ്പര്‍ത്ഥമാക്കുന്നു. 

ഇ.എം.കോവൂരിന്റെ “ഞങ്ങളുടെ പിതാവേ" എന്ന കഥയില്‍ സ്വാതന്ത്രസമര 

സേനാനിയായിരുന്ന ശ്രീ ജോര്‍ജ ആണ്‌ കഥാപാത്രം. അദ്ഹം തന്റെ ആദര്‍ശപുരു 

ഷനായിരുന്ന ഗാന്ധിജിയെ ക്രിസ്തുവിന്റെ അനുയായിയായ യഥാര്‍ത്ഥ ക്രിസ്ത്യാ 

നിയായി അവതരിപ്പിക്കുന്നു. തിന്മയെ നന്മകൊണ്ടു ജയിക്കുകയാണ്‌ ഗാന്ധിജിയും 

ചെയ്തതെന്ന്‌ ജോര്‍ജ്ജ്‌ പറയുന്നു. 

കഴിവിനപ്പുറം ആപ്തവാക്യങ്ങള്‍ക്ക്‌ പ്രസക്തി കൊടുക്കുന്ന യേശുവിനെയാണ്‌ 

“വൃദ്ധമാതാവു” മായി വാഗ്വാദത്തില്‍ ഏര്‍പ്പെടുമ്പോള്‍ കാണുന്നത്‌. തന്നോട്‌ അനീതി 

പ്രവര്‍ത്തിക്കുന്ന മകനെ ശിക്ഷിക്കാന്‍ വൃദ്ധമാതാവ്‌ യേശുവിനോട്‌ ആവശ്യപ്പെടുക 

യാണ്‌. ചുവരെഴുത്തുകളില്‍ താന്‍ നീതിമാനാണെന്ന്‌ എഴുതിവയ്ക്കപ്പെടുമ്പോള്‍ അറി 

യാതെ താന്‍ അതായിത്തീരേണ്ടിവരുന്നു. വ്ൃദ്ധമാതാവിന്നും, മകനും, പേരക്കുട്ടിക്കും 

വെവ്വേറെ നീതി ചെയ്യാന്‍ വയ്യെന്ന്‌ യേശു മറുപടി പറയുന്നു. എല്ലാവരും ആഗ്രഹി 

ക്കുന്നത്‌ പെട്ടെന്നുള്ള അത്ഭുത പ്രവൃത്തികളും ഫലങ്ങളുമാണെന്നും, കാര്യസാധ്യ 

ത്തിനപ്പുറത്ത്‌ തന്നെ ആര്‍ക്കും വേണ്ടെന്നും യേശു പറയുന്നുണ്ട്‌. മനുഷ്യമനസ്സിന്റെ 

യഥാര്‍ത്ഥ ചിന്തകളാണീ കഥയില്‍. 

1. ഇ.എം.കോവൂര്‍; തിരഞ്ഞെടുത്ത കഥകള്‍, 96. ലലല 
2. ടി.വി. കൊച്ചുവാവ: 200 വര്‍ഷ്ഥ 200 കഥ, 1999.

1 y 
ബാബു കുഴിമറ്റത്തിന്റെ “കിനാവുകാരന്‍” യേശുവിനോട സാദൃശ്യം പുലര്‍ത്തുന്ന 

കഥാപാത്രമാണ്‌. അയാളില്‍നിന്നും കിനാവു വാങ്ങാത്തവരായി പോയകാലങ്ങളില്‍ 

ആരുംതന്നെ ഉണ്ടായിരുന്നില്ല. പക്ഷെ ഇന്ന്‌ അയാളുടെ നില കഷ്ടത്തിലാണ്‌. കിനാ 

വുകാരനും യേശുവിനെപ്പോലെ വിധവകളോടും, അടിമകളോടും കരുണകാണിക്കു 

ന്നുണ്ട്‌. തനിക്കുവേണ്ടി പ്രാര്‍ത്ഥിക്കാന്‍ ശിഷ്യരോട്‌ പറഞ്ഞിട്ട യേശു ഗദ്സമിനിയി 

ലേക്കു പോയതുപോലെ കിനാവുകാരനും പ്രാര്‍ത്ഥിക്കാന്‍ ആവശ്യപ്പെട്ടിട്ട കുന്നിന്‍ 

മുകളിലേക്ക്‌ പോകുന്നുണ്ട്‌. നോഹയുടെ പെട്ടകം, മോശയുടെ വടി, കാലിത്തൊഴു 

ത്തിലെ ഉണ്ണിമിശിഹാ, ദാവീദിന്റെ തമ്പുരു ഇവയൊക്കെ കിനാവുകാരന്റെ പൂഞ്ഞയി 

ലുണ്ടായിരുന്നു. 

ഃ 2 ടു 
സക്കറിയയുടെ “ആര്‍ക്കറിയാം” എന്ന കഥ ക്രിസ്തുവിന്റെ ജനനവുമായി ബന്ധ 

പ്പെട്ടതാണ്‌. ബൈബിള്‍ കഥാപാര്തങ്ങളായ ജോസഫും, മേരിയും, പട്ടാളക്കാരനും 

കടന്നുവരുന്ന കഥയാണിത്‌. യേശുവിന്റെ ജനനത്തോടനുബന്ധിച്ചുനടന്ന ശിശുഹ 

തൃയും, അതില്‍ ഉള്‍പ്പെടാതെയുള്ള യേശുവിന്റെ രക്ഷപ്പെടലും കഥയിലുണ്ട്‌. 

v € 3 ഴ്‌ സി.വി.ബാലകൃഷണന്റെ 'കണ്ണാടിക്കടലി' ലെ പേരില്ലാത്ത കഥാപാത്രം ക്രിസ്തു 

വിന്റെ തുടര്‍ച്ചക്കാരനാണ്‌. “ചെന്നായ്ക്കളുടെ ഇടയില്‍ ചെമ്മരിയാടുകളള്‍ എന്ന 

»4 v 

പോലെ' എന്ന കഥയും യേശുവിനെ ക്കേന്ദ്രീകരിച്ചിട്ടുള്ളതാണ്‌. സമൂഹത്തില്‍നിന്നും 

വേറിട്ടല്ലാതെ നിലക്കുന്ന സമകാലികവും, സാര്‍വ്ൃവകാലികവുമായ പ്രശ്നങ്ങളുമായി 

ബന്ധപ്പെട്ടു നില്‍ക്കുന്ന യേശുവിനെയാണ്‌ ഈ കഥയില്‍ കാണുന്നത്‌. കണ്ണാടിക്കട 

ലിലെ ക്രിസ്തുവിന്റെ തുടര്‍ച്ചക്കാരന്‍ എന്നു വിശേഷിപ്പിക്കുന്ന കഥാപാത്രം യേശു 

വിനെക്കുറിച്ചാണ്‌ പറയുന്നത്‌. നാല്പതു ദിവസം ഉപവസിച്ചശേഷം യേശുവിനെ 

1. ബാബു കുഴിമറ്റം: യുഹാനോൻ കുവിസ്ധിന്റെ (പഠവുകള്‍, പുറം 52. 

2. സക്കറിയ: ആര്‍ക്കറിയറം, 1998. പു. 9 

3. സി.വി.ബാലകൃഷ്ണന്‍: കണ്ണാടിക്കടല്‍, 1990. 

4. സി.വി.ബാലകൃഷ്ണന്‍: സ്നേഹവിരുന്ന്‌; 1991. പു. 67

പ്രലോഭിപ്പിച്ച സാത്താന്‍ യേശു വഴങ്ങിയില്ല. എന്നാല്‍ പില്ക്കാലത്ത്‌ അവന്റെ പേരില്‍ 

നമ്മെ നയിക്കാനെത്തിയവരോ? അവര്‍ സാത്താനു കീഴ്പ്പെട്ട ലോകമാകെയും തങ്ങ 

ളുടേതാക്കി. യേശു എന്നേ വിസ്മൃതനായി. “ചെന്നായ്ക്കളുടെ ഇടയില്‍ ചെമ്മരിയാ 

ടുകള്‍ എന്നപോലെ” എന്ന കഥയില്‍ യേശു കരയുന്ന പെണ്‍കുട്ടിയെ ചേര്‍ത്തുപി 

ടിച്ച്‌ “നിന്റെ ദുഃഖം സന്തോഷമായി മാറും നിന്റെ ഹൃദയം സന്തോഷിക്കും” എന്നു 

പറയുന്നുണ്ട്‌. 

ക്രിസ്തുവുമായി തന്റെ ദുഃഖങ്ങള്‍ പങ്കുവെക്കുന്ന വൃദ്ധകന്യകയ്ക്ക്‌ മറുപടി 

നല്കാന്‍ യേശു അവരുടെ ഉറക്കസമയത്ത്‌ കടന്നുവരികയാണ്‌ ടി.വി.കൊച്ചുവാവ 

യുടെ “കന്യക” യില്‍. ഈ ലോകത്തിലെ ഫലസമൃദ്ധമായ ജീവിതം ഉപേക്ഷിക്കുന്ന 

വര്‍ക്കുള്ള യേശുവിന്റെ മറുപടിയാണീ കഥ. ഓരോ മനുഷ്യന്റെയും വിധിയുടെ യജ 

മാനന്‍ അവനവന്‍ തന്നെയാണെന്നും, അവനവന്‍ വരുത്തിക്കൂട്ടുന്ന ദുഃഖങ്ങള്‍ക്ക്‌ 

ദൈവത്തെ പഴിച്ചിട്ട ഫലമില്ലെന്നുമുള്ള ആശയം ഉള്‍ക്കൊള്ളുന്ന കഥയാണിത്‌. 

ക്രിസ്തുവിനെ പ്രതി സന്യാസ ജീവിതം തിരഞ്ഞെടുക്കുന്ന സന്യാസ സഭകളോടുള്ള 

കഥാകൃത്തിന്റെ മനോഭാവമാണീ കഥയിലൂടെ വ്യക്തമാകുന്നത്‌. 

ജീവിതത്തില്‍ അവഹഛേളിക്കപ്പെടുകയും, പീഡിപ്പിക്കപ്പെടുകയും ചെയ്യുന്ന മനു 

ഷ്യരെ സഹായിക്കാന്‍ വന്നെത്തുന്ന രൂപത്തിലാണ്‌ യേശുവിനെ തോമസ്‌ ജോസ 

ഫിന്റെ “ജീര്‍ണ്ണഭവനത്തിലെ യേശു” വില്‍ അവതരിപ്പിക്കുന്നത്‌. മര്‍ത്തയുടെയും, മറി 

യത്തിന്റെയും സഹോദരനായ ലാസറിനെ മരിച്ചതിനുശേഷം മൂന്നാംനാള്‍ യേശു 

ഉയര്‍പ്പിക്കുന്നതായി ബൈബിളില്‍ സുവിശേഷകന്മാര്‍ രേഖപ്പെടുത്തിയിട്ടുണ്ട്‌. ഈ 

സംഭവം മനസ്സില്‍വെച്ച്‌ പി.എഫ്‌.മാത്യൂസ്‌ എഴുതിയ കഥയാണ്‌ “ആങ്ങള. ഈ കഥ 

2. നാഷാദ്‌ (എഡി): ജീര്‍ണഭവനത്തിലെ യേശു, തിരുവെഴുത്തുകള്‍, പുറം 123. 

3. നാഷാദ്‌ (എഡി): ആങ്ങള, തിരുലവെഴുത്തുകശ്‌, പുറം 145.

യിലും റീത്ത, മരീലി എന്നീ സഹോദരിമാരുടെ ആങ്ങളയായ ലാസറിന്റെ മരണമാണ്‌ 

വിഷയം. ബൈബിള്‍ കഥാപാത്രങ്ങള്‍ തന്നെയാണ്‌ അല്പമായ മാറ്റത്തോടെ 

“ആങ്ങളു'യില്‍ ഉള്ളത്‌. ബൈബിളിലെ ലാസര്‍ ഉയര്‍പ്പിക്കപ്പെട്ടിരുന്നു എന്ന സവിശേ 

ഷതയുണ്ട്‌. 

യോവാബിന്റെ വയലില്‍ കൊയ്ത്തിനു കാലപെറുക്കാന്‍ പോകുന്ന റൂത്തിന്റെ 

കഥയാണ്‌ എബ്രഹാം മാത്യുവിന്റെ “കൊയ്ത്തും വിതയില്‍.'' ബൈബിള്‍ കഥയിലെ 

കഥാപാത്രങ്ങള്‍ അതേപേരില്‍ തന്നെ കടന്നുവരുന്ന കഥയാണിത്‌. പക്ഷേ കഥാഗ 

തിയില്‍ മാറ്റം ഉണ്ട്‌. ബൈബിളില്‍ യോവാബ്‌ റൂത്തിനെയാണ്‌ ഭാര്യയായി സ്വീകരി 

ക്കുന്നത്‌. കൊയ്ത്തും വിതയിലെ ബോവാസ്‌ യഹുദകന്ൃയകയെ വധുവാക്കുന്നു. കാലം 

മനുഷ്യമനോഭാവങ്ങളില്‍ മാറ്റം വരുത്തുന്നതിന്റെ സൂചനയും ഇവിടെയുണ്ട്‌. ഭര്‍ത്താ 

വിന്റെ മരണശേഷം അമ്മായിയമ്മ ഉപദേശിച്ചിട്ടുപോലും സ്വന്തംനാട്ടിലേക്കും വീട്ടി 

ലേക്കും മടങ്ങാതെ ഭര്‍ത്തൃമാതാവിനെ ശുശ്രുഷിച്ചുകൊണ്ട്‌ ശേഷിച്ച ജീവിതം കഴി 

ക്കാന്‍ തീരുമാനിക്കുന്ന റൂത്ത്‌ ത്യാഗപൂര്‍ണ്ണമായ വ്ൃക്തിത്വത്തിന്റെ മാതൃകയാണ്‌. 

ബൈബിള്‍ കഥയിലെ അനുകരണീയ കഥാപാത്രമാണ്‌ റൂത്ത്‌. 

നിസ്വാര്‍ത്ഥനായ പാര്‍ട്ടിനേതാവും മനുഷ്യസ്നേഹിയുമായ മിസ്റ്റര്‍ നായരും നടേ 

ശന്‍ എന്ന ചെറുപ്പക്കാനും കഥാപാത്രമായി വരുന്ന കഥയാണ്‌ “മനുഷ്യപുര്രന്‍.” 

ജീര്‍ണതകള്‍ക്കും, കാപട്യത്തിനും, സ്വാര്‍ത്ഥതകള്‍ക്കു നടുവിലും എല്ലാവര്‍ക്കും 

കാരുണ്യം ചൊരിഞ്ഞുകൊണ്ട്‌, എന്നാല്‍ ലോകത്തിന്റെ കെട്ടുപാടുകളില്‍ പെടാതെ, 

മിസ്റ്റര്‍ നായര്‍ ഒരു മഹദ്വ്യക്തിത്വമായി നിലകൊള്ളുന്നു. കഥാകൃത്ത്‌ ക്രേന്ദ്രകഥാ 

പഠരതമായ മിസ്റ്റര്‍ നായരെ യേശുവിനോടാണ്‌ ഉപമിക്കുന്നത്‌. ഇത്‌ സ്ഥാപിക്കാനായി 

1. നൌഷാദ്‌ (എഡി); കൊയ്ത്തും വിതയും, തിരുലെഴുത്തുകള്‍, പുറം 157. 
2. ജി.എന്‍. പണിക്കര്‍: അനുസ്മരണവും മറ്റു കഥകളും, 1998.

ബൈബിള്‍ വാക്യങ്ങള്‍ ഉദാഹരിക്കുന്നുണ്ട്‌. യേശുവിനെപ്പോലെ മറ്റുള്ളവര്‍ക്കുവേണ്ടി 

കുരിശു ചുമക്കാന്‍ തയ്യാറുള്ളവനായി മിസ്റ്റര്‍ നായരെ അവതരിപ്പിക്കുന്നു. മറ്റുള്ളവര്‍ 

കെട്ടിവെച്ച്‌ അഴിമതിയുടെ മുള്‍ക്കിരീടമാണ്‌ മിസ്റ്റര്‍ നായര്‍ അണിഞ്ഞത്‌. നായര്‍ക്കു 

ചുറ്റും കപടഭക്തിക്കാരായ ശാസ്രരിമാരും പരീശന്മാരും ആയിരുന്നു. 

ആദിമാതാപിതാക്കളായി ബൈബിളില്‍ ചിത്രീകരിക്കുന്ന ആദവും, ഹവ്വയവും 

ഡല ലല 31 പി.കെ.പാറക്കടവിന്റെ രണ്ടു കഥകളില്‍ കഥാപാത്രങ്ങളായി വരുന്നുണ്ട. ആദം” എന്ന 

കഥയില്‍ പഴയ ഏദന്‍ തോട്ടത്തെ ആധുനിക വീക്ഷണത്തില്‍ അവതരിപ്പിക്കുന്നു. 

“ഹവ്വാ” നലകുന്ന ആപ്പിള്‍ വാങ്ങാന്‍ കൂട്ടാക്കാത്ത ആദത്തിനെതിരെ സ്ത്രീപീഡന 

y ¢ 32 
ത്തിന്‌ കേസെടുക്കുമെന്ന ഭീഷണി. “ഏദന്‍ തോട്ടം” എന്ന കഥയില്‍ പഴയതുപോലെ 

സാത്താനും പ്രലോഭനവുമെല്ലാം ഉണ്ട്‌. പക്ഷെ ആപ്പിള്‍ മാത്രമില്ല. ആപ്പിളിന്റെ പാറ്റന്റ്‌ 

വര്‍ഷങ്ങള്‍ക്കുമുന്‍പെ അമേരിക്ക കൊണ്ടുപോയിരുന്നെന്ന്‌ പറയുന്ന കഥാകൃത്ത്‌ അമേ 

രിക്കന്‍ അതിക്രമങ്ങളെ ബൈബിള്‍ മിത്തുകളുടെ വെളിച്ചത്തില്‍ പരിഹസിക്കുകയാണ്‌. 

ആക്ഷേപഹാസ്യത്തില്‍ നിര്‍മ്മിച്ച കഥയാണിത്‌. 

തോമസ്‌ ജോസഫിന്റെ “അദ്ഭുത സമസ്യ”, “യേശു”, “യേശുവിന്റെ വിധി”, 

“ഒരു പുതിയ മിശിഹാ", “ഭൂമിയിലെ കളിപ്പാട്ടങ്ങള്‍, “ഭൂമിയുടെ അപ്പുറത്തേക്ക്‌" തുട 

ങ്ങിയ കഥകളില്‍ അവയുടെ സ്വര്രകമത്തെ നിര്‍ണ്ണയിച്ചുകൊണ്ട്‌ ക്രിസ്തുബിംബം 

പ്രത്ൃക്ഷപ്പെടുന്നുണ്ട്‌. മനഷ്യാവസ്ഥയെക്കുറിച്ചും അതിന്റെ ഭാഗധേയത്തെക്കുറിച്ചും 

രചനയിലൂടെ കഥാകൃത്ത്‌ നടത്തുന്ന അന്വേഷണമാണ്‌ ഈ ബിംബനിര്‍മ്മിതിക്കു 

1. പി.കെ.പാറക്കടവ്‌: ഭൂമിയുടെ കണ്ണുകള്‍, പുറം 35. 

2. പി.കെ.പാറക്കടവ്‌: ഭൂമിയുടെ കണ്ണുകശ്‌, പുറം 35. 

3. തോമസ്‌ ജോസഫ്‌: അത്ഭുത സമസ്ധ്യ, 1989. പുറം. 50 

4. ടി.പു. 26 

5. ടി.പു. 18 

6. ടി.പു. 13 

7. ടി.പു. 42 

8. ടി.പു. 97



23 

പിന്നില്‍. ഈ കഥകളില്‍ ക്രിസ്തു പരാജിതരും, തിരസ്കൃതരുമായ അനേകം മനു 

ഷ്യരുടെ പ്രതീകമാണ്‌. പിതാവുമായി മല്ലിട്ടു വീട്ടില്‍നിന്നിറങ്ങിയവന്റെ ആകുലത 

യോടെയും പരീക്ഷകളില്‍ നിരന്തരമായി പരാജയപ്പെടുന്നവരനെപ്പോലെയും ഈ 

ലോകത്തിനു പാകമല്ലാത്ത ഒരാത്മാവും ശരീരവുമായി നടക്കുന്നവനെപ്പോലെയും 

ക്രിസ്തു നടന്നുപോകുന്നു. ഈ ലോകത്തിനു നിരക്കാത്ത, വളരെയധികം പഴകി 

പ്പോയതാണ്‌ അയാളുടെ രൂപം. ഒരു സര്‍വ്വകലാശാലാ വിദ്യാര്‍ത്ഥിയാണ്‌ ജയാള്‍ (ഒരു 

പുതിയമിശിഹാ?) “യേശുവിന്റെ വിധിയില്‍ മുടന്തന്‍ കുതിരപ്പുറത്തുവന്നെത്തുന്ന യേശു 

അനക്കമില്ലാത്ത ഒരു കോണ്‍ക്രീറ്റ്‌ ശവക്കല്ലറിയിലേക്ക്‌ അകപ്പെട്ടുപോകുന്നു. പ്രതി 

രോധമില്ലാത്ത സഹനങ്ങളില്‍ മുഴുകുന്ന മനുഷ്യവ്ൃക്തികളുടെ പ്രതീകമാണ്‌ ഇവി 

ടെയൊക്കെയും ക്രിസ്തു. 

ബൈബിള്‍ കഥാപാരതങ്ങള്‍ അതേപടിതന്നെ കടന്നുവരുന്ന കഥകളോടൊപ്പം, 

നിതൃജീവിതത്തില്‍ നാം കണ്ടുമുട്ടുന്ന ബൈബിള്‍ പരിവേഷമുള്ള കഥാപാത്രങ്ങളും 

ഉണ്ട്‌. സഹനത്തിന്റെയും, ത്യാഗത്തിന്റെയും പ്രതീകങ്ങളായി അവതരിപ്പിക്കപ്പെടുന്ന 

കഥാപാത്രങ്ങള്‍ക്ക്‌ യേശുവിനോടും, മറിയത്തിനോടും സാമ്യമുണ്ട്‌. എന്നാല്‍ എക്കാ 

ലത്തെയും കഥാകാരന്മാരെ ആകര്‍ഷിക്കുന്ന പ്രധാനകഥാപാത്രം “യേശു'തന്നെയാ 

ണ്‌. യേശുവിന്റെ ജനനമരണവും ജീവിതകാലത്തെ സംഭവങ്ങളും വൃതൃസ്തമായ 

ഭാവനയില്‍ തനതു ശൈലിയില്‍ ഓരോ കഥാകൃത്തും അവതരിപ്പിക്കുമ്പോള്‍ പുതു 

മയുള്ള കഥകളായി മാറിയിരിക്കുന്നു. 

3. ബൈബിള്‍ സ്വാധിനം സംഭാഷണത്തില്‍ , നോവലില്‍ ചെറുക്ഷഥയില്‍ 

കഥകളില്‍ കഥാസന്ദര്‍ഭത്തിന്‌ അനുയോജ്യമായ വിധത്തില്‍ ബൈബിള്‍ വാക്യ 

ങ്ങള്‍ പ്രയോഗിച്ചിട്ടുണ്ട. കഥാപാത്തങ്ങളുടെ മനോഭാവങ്ങള്‍ വെളിപ്പെടുത്താന്‍ 

ബൈബിളില്‍നിന്നുള്ള ഉദ്ധരണികള്‍ ചേര്‍ത്തു കാണുന്നുണ്ട്‌. ഉപഹാസത്തിന്റെയും,


